
ᐅᑯᐊ ᐃᓚᐅᓚᐅᖅᑐᑦ ᖃᐅᔨᓴᕐᓂᕐᒥ
ᕿᒥᕈᐊᓕᐅᖅᑐᖅ ᐅᑯᓂᖓ ᒪᑦᓈᕈᒪᕗᖅ; ᐊᕐᕕᐊᑉ ᒪᖃᐃᑎᑦ ᑲᑎᒪᔨᖏᓐᓂᒃ, ᐊᕐᕕᐊᑉ ᐋᕿᐅᒪᕕᖓᓐᓂᒃ, 
ᕼᐊᕿᕼᐊᖅᑎᑦ ᑲᑎᒪᔨᖏᓐᓂᒃ, ᐊᕐᕕᐊᑉ ᕼᐊᒻᓚᖏᓐᓂᒃ, ᑕᑉᑯᐊᓗ ᖃᐅᔨᓴᕐᓂᕐᒥ ᐃᓚᐅᖃᑕᐅᓚᐅᖅᑐᑦ: 
ᔪᑲᒻ ᐊᖄᑎᐊᖅ, ᑖᒪᔅ ᓯᐊᑕᓛᖅ, ᓗᐃ ᐊᖓᓕᒃ, ᐹᓪ ᖃᑉᓗᑎᐊᖅ, ᔫ ᖃᕆᑕᖅ, ᐋᑕᓐ ᓂᑉᒍᐊᖅᓰ ᐊᒻᒪ ᓯᑳᑎ 
ᓵᒻᒥ; ᐃᑲᔪᓚᐅᖅᑐᓪᓗ ᐱᕙᓪᓕᐊᓂᖓᓐᓂ ᐊᑐᓕᖅᑎᑕᐅᓂᖓᓂᓗ ᓄᓇᓕᖕᒥ ᖃᐅᔨᓴᕐᓂᐅᑉ ᐊᒻᒪ ᐃᓄᐃᑦ 
ᐃᓕᖁᓯᖏᓐᓂᒃ ᖃᐅᔨᒪᔨᐅᔪᑦ: ᑯᑭᒃ ᐸᐃᒃᑯ, ᔨᒻᒥ ᓇᐸᔪᖅ, ᓱᐊᓕ ᑕᕋᓕᒃ ᐊᒻᒪ ᕼᐊᓐᑕ ᑕᑦᑐᐃᓂ; ᐊᓐᔨᓖᓇ ᐊᒻᒪ 
ᐹᐱ ᓱᓗᒃ (ᐅᖃᖅᑎᒃ ᑐᑭᓕᐅᕆᔨ); ᓴᒻᒥᐅ ᐸᐅᐹ (ᐅᐊᔪᓕᐅᖅᑎ) ᐊᒻᒪ ᐊᓚᓯᓐ ᕼᐅᒻᔅ (ᐊᕐᕕᐊᓂ ᖃᐅᔨᓴᖅᑎ 
ᐃᑲᔪᖅᑎ).  

ᑎᑎᕋᖅᑐᖅ ᐅᓂᑉᑲᒻᒥᒃ ᐅᑯᓂᖓ ᒪᑦᓈᕐᒪᑦ ᐃᑲᔪᓚᐅᖅᑐᓐᓂᒃ; ᑲᓇᑕᒻᒥ ᐅᒥᐊᕐᔪᐊᓕᕆᔨᑦ, ᑲᓇᑕᒻᒥ ᑕᕆᐅᔨᕆᔩᑦ, 
ᑲᐅᑕᓐ ᐃᓕᓐᓂᐊᕐᕕᔅᔪᐊᖓ, ᓄᓇᕗᒻᒥ ᒐᕙᒪᑯᑦ, ᑭᕙᓕᖅ ᐃᓄᐃᑦ ᑲᑐᔨᖃᑎᒋᑦ, ᓄᓇᕗᒻᒥ ᓯᓚᑦᑐᖅᓴᕐᕕᒃ, 
ᓄᓇᕗᒻᒥ ᖃᐅᔨᓴᖅᑐᓕᕆᔨᑦ, ᑕᕆᐅᓕᕆᔨᑦ ᐃᓄᐃᑦ ᓄᓇᖓᓐᓂ, ᐅᑭᐅᖅᑕᖅᑐᒻᒥ ᖃᐅᔨᒪᔩᑦ, ᕿᑭᖅᑕᓐᓂ ᐃᓄᐃᑦ 
ᑲᑐᔨᖃᑎᒋᑦ, SmartICE, ᐃᖏᕋᔪᓕᕆᔨᑦ ᑲᓇᑕᒻᒥ, ᐋᑐᕚᒻᒥ ᓄᓇᒥᒃ ᐱᓕᕆᐊᖃᖅᑐᑦ, ᖃᐅᔨᓂᓗᒃᑎᑦ ᐊᒻᒪ 
ᒐᕙᒪᑯᑦ ᑐᓴᐅᑎᓕᕆᔨᖏᑦ, ᐋᑐᕙᒻᒥ ᐃᓕᓐᓂᐊᕐᕕᒡᔫᑉ ᓄᓇᒻᒥᒃ ᐱᓕᕆᐊᓖᑦ, ᐊᕙᑎᒻᒥᒃ ᐊᒻᒪ ᐃᓕᖁᓯᖏᓐᓂᒃ 
ᓱᓇᒥᐊᑦ ᐊᒻᒪ ᓴᓐᓴᐃᑦ ᓯᒡᔭᖓᑕ ᐃᓕᓐᓂᐊᕐᕕᒡᔪᐊᖓ.
 
ᑎᑎᕋᖅᑐᖅ ᐅᑯᓂᖓ ᖁᔭᓕᕗᖅ ᑭᓇᐅᔭᓐᓂᒃ ᐃᑲᔪᓚᐅᕐᒪᑕ ArcticNet, ᑕᕆᐅᖓ ᑲᑭᐊᖅᑐᖅ, ᐃᖃᓗᓕᕆᑦ 
ᐃᒪᕐᒥᐅᑕᓕᕆᔨᓪᓗ, ᐃᐅᕕᖕ ᐅᒥᐊᕐᔪᐊᓕᐅᖅᑎᑦ, ᐃ,ᕐᒥᐅᑕᐃᑦ ᐊᕙᑎᖏᓐᓂᒃ ᖃᐅᔨᓴᖅᑎᑦ ᐊᒻᒪ 
ᖃᓄᐃᓕᐅᕆᐊᖅᑎᑦᓯᔨᑦ (MEOPAR), ᐃᓄᐃᑦ ᓄᓇᖓᓐᓂ ᖃᐅᔨᓴᕐᓂᒃᒥᑦ ᐃᓕᓐᓂᐊᕕᒃ, ᓯᓚᑦᑐᖅᓴᕐᕕᒃ, 
ᓄᓇᕗᒥ ᓱᓇᒥᐊᓐᓂᒃ ᖃᐅᔨᓴᕐᓂᕐᒧᑦ ᐱᓕᕆᑉᕕᒃ (NGMP), ᓄᓇᕗᒻᒥ ᖃᐅᔨᓴᖅᑐᓕᕆᔩᑦ, ᑕᕆᐅᓕᕆᔨᑦ ᐃᓄᐃᑦ 
ᓄᓇᖓᓐᓂ, ᐱᐅᕗ ᑐᓂᐅᖃᐃᔨᑦ ᑭᓇᐅᔭᓐᓂᒃ, ᐃᓕᓐᓂᐊᖅᑐᑦ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ ᐊᒻᒪ ᐃᓄᓯᓕᕆᔨᑦ 
ᖃᐅᔨᓴᕐᓂᕐᒧᑦ ᑲᑎᒪᔨᑦ (SSHRC) ᑲᓇᑕᒻᒧᑦ.  

ᐊᔾᔨᓕᐅᕆᔪᑦ: ESA (ᖄᖓ); ᑲᓇᑕᒥ ᐅᒥᐊᕐᔪᐊᓕᕆᔨᑦ (ᐅᖃᓕᒫᒐᐅᑉ ᐃᓗᐊᓂ, ᐅᒥᐊᕐᔪᐊᓗᒃᑖᑦ); ᓄᓇᕘᒻᒥ 
ᐳᓚᕋᖅᑐᓕᕆᔨᑦ (ᖃᑯᖅᑐᒻᒥᒃ ᐸᒥᐅᓕᒃ, ᓇᓐᓄᐃᑦ); ᓗᒃ ᑯᑉᓚᓐ (ᓯᑯ); ᓇᒧᖓᖅᑐᓕᕆᔨᑦ ᓄᓇᕗᒻᒥ (ᑑᒑᓕᒃ, 
ᕿᓇᓗᒐᖅ); ᓇᑕᓕ ᑳᑦᑐᓪ (ᑲᑎᒪᓂᖅ) 

ᐊᑐᐃᓐᓇᐅᔪᖅ ᐅᕙᓐᓂ:  www.arcticcorridors.ca

ᐅᑯᐊ ᓇᓗᓇᐃᒐᐅᓯᒪᕗᑦ: ᑳᐊᓪᑐ, N., ᑖᐅᓴᓐ, J., ᔪᐃᔅ, J., ᐆᒋᕕ, A. (2017). ᐅᑭᐅᖅᑕᖅᑐᒥ ᐃᑳᕐᕖᑦ ᐊᒻᒪ 
ᓂᐱᖏᑦ ᐅᑭᐅᖅᑕᑐᒥᐅᑦ: ᐊᐅᓚᑦᓯᔪᑦ ᐃᒪᕐᒥᐅᑦ ᐃᖏᕋᓂᖏᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ (ᐊᕐᕕᐊᑦ, 
ᓄᓇᕗᒻᒥ ᐅᓂᑉᑳᖅ) ᐋᑦᑐᕙᒻᒥ, ᐃᓕᓂᐊᕐᕕᔅᔪᐊᖓ ᐋᑐᕚ.
http://hdl.handle.net/10393/36924 DOI: 10.20381/RUOR36924

ᑐᑭᓯᑲᓂᕈᒪᔪᑦ ᑐᓴᖅᑎᑦᓯᔪᓪᓗᐊᖅᐳᑦ ᑕᐊᒃᑕ ᔭᒃᑎ ᑕᐅᓴᓐ – jackie.dawson[at]uottawa[dot]ca  
ᐅᓇᓘᓃᑦ ᑕᐅᒃᑐ ᓈᑕᓕ ᑳᐊᑦᑐᓪ – ncarte3[at]uottawa[dot]ca

ᐸᓪ ᖃᑉᓗᑎᐊᖅ ᓄᓇᒥ ᐃᓅᓚᐅᖅᑐᖅ ᕕᑉᕈᐊᕆ 12, 1941 ᓄᓇᒥ 
ᐱᕈᖅᓴᓚᐅᖅᑐᖅ. ᐅᑭᐅᖃᖅᖢᓐᓂ 10−ᓂᒃ ᐊᕐᕕᐊᓄᑦ ᓄᒃᑎᓚᐅᖅᑐᑦ. 
ᐊᒃᑑᓕᕋᒻᒥ ᒪᖃᐃᑎᖑᖅᖢᓐᓂ ᐊᒻᒪ ᑎᕆᖓᓂᐊᖅᓯᐅᑎᑐᕐᓗᓐᓂ ᐃᓚᓐᓂᑯᑦ 
ᐅᖁᒪᐃᑐᓕᕆᔨᐅᑉᓗᓐᓂ. ᐅᔭᕋᒃᑕᕆᐊᓂ ᐱᓕᕆᓚᐅᖅᑐᖅ 1989−ᒥ ᑭᓯᐊᓐᓂ 
ᐅᑯᐊᖅᒪᑦ. ᐅᑭᐅᖃᓕᖅᑐᖅ 77−ᓂᒃ ᐱᓕᕆᔪᖅ ᓱᓪᓕ ᐳᐊᕆᑎᓕᕆᔨᐅᑉᓗᓐᓂ 
ᓯᐅᕋᖅᑕᖅᑎᐅᑉᓗᓂᓗ.

ᓯᒃᑳᑎ ᓵᒻᒥ ᐃᓅᓚᐅᖅᑐᖅ ᐊᒃᑐᐱᕆ 18, 1957 ᑰᒡᔪᐊᖅ, 
ᒫᓂᑑᕙᒻᒥ ᐊᒻᒪ ᓄᒃᑎᓕᕐᓗᑎᒃ ᐊᕐᕕᐊᒻᒧᑦ. ᐱᓕᕆᓚᐅᖅᑐᖅ 
ᕼᐊᒻᓚᑯᓐᓂ ᐃᒥᖅᑕᖅᑎᐅᑉᓗᓐᓂ ᐅᑭᐅᓐᓂᒃ 31−ᓂᒃ ᒪᓐᓇ 
ᓄᖃᖓᓕᖅᑐᖅ. 59−ᓂᒃ ᐅᑭᐅᖃᓕᖅᑐᖅ ᒪᖃᐃᑎᐅᑉᓗᓂ.

ᐃᓚᐅᖃᑕᐅᓚᐅᖅᑐᑦ ᑭᑑᓂᖏᓐᓂᒃ ᐅᖃᐅᓯᓖᑦ

ᔪᑲᒻ ᐊᖄᑎᐊᖅ

ᑖᒪᔅ ᓯᐊᑕᓛᖅ ᐊᓕᑲᓱᐊᖅ ᒪᖃᐃᑎ ᐊᒪ 
ᑲᑎᒪᔨ ᐊᕐᕕᐊᒥ ᒪᖃᐃᑎᑦ ᑲᑎᒪᔨᖏᓐᓂ

ᓗᐃ ᐊᖓᓕᒃ ᐃᓅᓚᐅᖅᑐᖅ ᐊᒃᑐᐸ 1, 1938. ᓄᓇᒥ ᐱᕈᖅᓴᓚᐅᖅᑐᖅ 
ᐃᓄᐃᑦ ᐱᖁᓯᐊᓐᓂ ᐅᑭᐅᒻᒥ. ᒪᖃᐃᑎᐅᓚᐅᖅᑐᖅ ᓯᕗᓪᓕᕐᒥᒃ 
ᐊᒻᒪ ᐅᔭᕋᒃᑕᕆᐊᓂ ᐱᓕᕆᓕᖅᖢᓐᓂ ᐅᑭᐅᓐᓂᒃ 4−ᓂᒃ. ᐊᒻᒪ 
ᒪᖃᐃᑎᖑᑲᓐᓂᖅᖢᓐᓂ ᑎᕆᐊᓂᐊᖅᓯᐅᑎᑐᕐᖢᓂᓗ ᐅᑭᐅᓐᓂᒃ 12−ᓂᒃ, 
ᓂᐅᕕᕐᕕᖕᒥ ᐱᓕᕆᓕᕐᓗᓐᓂ. 1970 ᐊᑐᖅᑎᓪᓗᒋᑦ ᐃᓕᓐᓂᐊᕐᕕᖕᒥ 
ᓄᑕᖃᓐᓂᒃ ᐃᓕᓐᓂᐊᖅᑎᑦᓯᔨᐅᓚᐅᖅᑐᖅ ᓄᓇᒻᒧᑦ ᐊᐅᓚᖃᑎᒋᑕᕐᓗᒋᑦ. 
ᐃᓕᓂᐊᕈᑎᓕᐅᓚᐅᖅᑐᖅ ᐊᕐᕕᐊᒻᒧᑦ ᐊᒻᒪ ᓄᓇᕗᒥᐅᓄᑦ. ᑎᒍᔭᐅᓯᒪᔪᓂᒃ 
ᖃᐅᔨᓴᖅᑎᐅᓚᐅᖅᑐᖅ ᓄᓇᒧᑦ ᐊᐅᓚᑎᑕᐅᑕᖅᑐᓐᓂᒃ.

ᔫ ᖃᕆᑕᖅ ᓄᓕᐊᖃᖅᑐᖅ ᓲᓵᓐᒥᒃ 6−ᓂᒃ ᐃᕐᓂᓖᒃ ᐊᒪ 3−ᓂᒃ ᐸᓂᖃᖅᖢᑎᒃ. 
ᒪᖃᐃᑎᐅᔪᖅ ᐊᒪ ᑐᑭᒧᐊᒃᑎᐅᑉᓗᓐᓂ ᐋᕿᐅᒪᕕᖕᒥ, ᐊᕐᕕᐊᓐᓂ ᐃᓅᓯᑎᐊᕆᖕᓂᕐᒥᒃ 
ᐱᓕᕆᑉᕕᖕᒥ. ᓄᓇᓕᖕᒥ ᐃᓕᓂᐊᕈᑎᓕᐅᖅᑎ ᐊᒪ ᐃᓄᐃᑦ ᐃᓕᖁᓯᖏᓐᓂᒃ 
ᖃᐅᔨᓴᖅᓯᒪᔪᖅ. ᐃᑲᔪᖅᑐᐃᔪᖅ ᐃᓄᐃᑦ ᐃᓕᖁᓯᖏᓐᓂᒃ ᐊᑐᖅᑐᐃᓇᖁᔨᑉᓗᓐᓂ 
ᐃᖕᒥᖕᓂᒃ ᐱᔪᓗᐊᓂᖏᑦ ᐱᔪᑎᒋᑉᓗᒋᑦ. ᐃᓅᓚᐅᖅᑐᖅ ᐱᖅᓯᖅᑎᓪᓗᒍ ᐅᑭᐅᖅᑕᖅᑐᒻᒥ 
ᓄᓇᖃᐃᓐᓇᕐᓗᓐᓂ.

ᐋᑎᓐ ᓂᑉᒍᐊᖅᓰ ᐃᓅᓚᐅᖅᑐᖅ ᓄᕕᒻᐱᕆ 16, 1963. 
ᐊᕐᕕᐊᒻᒥ ᐱᕈᖅᓴᔪᖅ. ᐃᓕᓐᓂᐊᖅᑎᑦᓯᔨᖑᓚᐅᖅᑐᖅ 
1993−ᒥ ᐱᓕᕆᑉᓗᓐᓂ ᐅᑭᐅᓐᓂᒃ 23−ᓂᒃ. ᒪᖃᐃᑐᐊᔪᔪᖅ 
ᐃᖃᓪᓕᐊᖅᐸᒃᖢᓂᓗ ᐊᐅᔭᒻᒥ ᐊᒻᒪ ᕿᑉᒥᓕᒃ.

ᐅᒥᐊᕐᔪᐃᑦ ᐊᒥᓲᓂᖅᓴᐅᓕᕐᒪᑕ ᐃᓄᐃᑦ ᓄᓇᖓᓐᓂ 
ᑕᐃᒪᖓᑦ ᐊᑯᓐᓂᖓᓐᓂ 1990 ᐊᒻᒪ 2015.1 ᑭᓯᐊᓐᓂ 
ᓄᓇᕗ ᑕᕆᐅᖓᓐᓂ ᐊᒥᓱᖑᓗᐊᖅᑐᑦ. ᑲᓇᑕᐅᑉ ᒐᕙᒪᖏᑦ 
ᕿᓂᕐᒪᑕ ᐊᒃᑐᐃᓗᐊᖅᑕᖏᓐᓂᖅᓴᓐᓂᒃ ᓄᓇᓕᖕᓂᒃ 
ᐊᒻᒪ ᐊᕙᑎᑉᑎᖕᓂᒃ ᐊᑉᖁᑎᒃᓴᐅᔪᓐᓂᒃ ᐅᒥᐊᕐᔪᐊᕐᓄᑦ. 
ᐊᒃᑐᐃᓗᐊᖅᑕᕐᓂᖏᓐᓂᖅᓴᖅ ᐅᒥᐊᕐᔪᐃᑦ ᐊᑉᖁᑎᒃᓴᖓᑦ 
ᐱᒋᐊᕈᑕᐅᓂᐊᕐᒪᑦ ᑲᓇᑕᐅᑉ ᒐᕙᒪᖏᑦ ᐃᑲᔪᕐᓂᐊᕐᒪᑕ 
ᐅᒥᐊᕐᔪᐃᑦ ᐃᖏᕋᑎᐊᖁᑉᓗᒋᑦ ᐅᑭᐅᖅᑕᖅᑐᒻᒥ, ᐊᒻᒪ 
ᓈᒻᒪᖕᓂᖅᓴᓐᓂᒃ ᓄᓇᖑᐊᕐᖃᓕᕐᓗᑎᒃ ᑕᕆᐅᕐᓗ 
ᓈᒻᒪᖕᓂᖅᓴᖅ ᐊᑐᒐᐅᑕᓕᕐᓗᓐᓂ ᐱᓕᕆᖃᑎᖃᕐᓗᑎᒃ 
ᐃᓄᐃᑦ ᓄᓇᖓᓐᓂᕐᒥᐅᓐᓂᒃ. ᑕᑉᑯᐊ ᐊᑉᖁᑕᐅᓂᐊᖅᑐᑦ 
ᐱᓕᕆᐊᖑᔪᑦ ᑲᓇᑕᐅᑉ ᐅᒥᐊᕐᔪᐊᓕᕆᔨᖏᓐᓄᑦ, 
ᐃᖏᕋᔪᓕᕆᔨᓄᑦ ᑲᓇᑕᒻᒥ ᐊᒻᒪ ᑲᓇᑕᐅᑉ 
ᑕᕆᐅᓕᕆᔨᖏᓐᓄᑦ.  

ᐃᓱᒪᒋᔭᒃᓴᑦ ᓯᕗᓪᓕᐅᖁᔭᐅᔪᑦ 
ᐊᒃᑐᐃᓗᐊᖅᑕᕐᓂᖏᓐᓂᖅᓴᖅ ᐅᒥᐊᕐᔪᐃᑦ ᐊᑉᖁᑎᒃᓴᖓᑦ 
ᐃᓄᐃᑦ ᐅᑭᐅᖅᑕᖅᑐᒥᐊᓪᓗ ᐃᓱᒪᒋᓯᒪᔭᖏ 1) 
ᐊᒃᑐᐃᓂᖏᑕ ᑕᕆᐅᒻᒥ ᐅᒥᐊᕐᔪᐃᑦ ᓄᓇᖏᓐᓂᒃ ᐃᓄᐃᑦ 
ᐃᓕᖁᓯᖏᓐᓄᑦ ᐃᕘᔪᑎᖏᓐᓄᓪᓗ, ᓄᓇᓕᖕᒥᐅᓪᓗ ᐊᒻᒪ 
2) ᒥᐊᓂᖅᓯᔪᑕᐅᔫᓪᓗᐊᖅᑐᑦ ᐱᓕᕆᐊᖑᓗᑎᒃ ᐅᒥᐊᕐᔪᐃᑦ 
ᐊᑉᖁᑎᖏᓐᓂ. 

ᑕᒻᓇ ᐅᓂᑉᑳᓕᐊᖑᔪᖅ ᐅᖃᐅᓯᓕᒃ ᐃᓄᐃᑦ 
ᖃᐅᔨᒪᓂᖏᓐᓂᒃ ᐊᒻᒪ ᓄᓇᖑᐊᓕᕆᓐᓂᑯᓐᓂᒃ 
ᐊᕐᕕᐊᕐᒥᐅᓐᓄᑦ ᓄᓇᓖᑦ ᑎᒥᖁᑎᖏᓐᑕ ᓂᕈᐊᖅᑕᖏᑦ 
ᖃᐅᔨᒪᓂᖃᕐᒪᑕ ᑐᑭᓯᐊᓂᖃᕐᒪᑕᓗ ᑕᕆᐅᒻᒥᒃ. 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᑦ   

ᓇᓗᓇᐃᖅᓯᒪᔪᑦ ᐱᓕᕆᐊᑉ ᑐᕌᖅᑕᖏ ᐅᑯᐊᖑᔪᑦ... 
n   ᐅᓂᑉᑳᕐᓗᒍ ᑕᕆᐅᑉ ᐊᑐᒐᐅᓂᖏᑦ ᓄᓇᓕᖕᒥ ᐃᓅᓯᓕᕆᓂᕐᒧᑦ ᐃᓕᖁᓯᓕᕆᓂᕐᒧᑦ, ᐃᓄᐃᑦ 

ᐱᖁᑎᕕᓂᖏᓐᓄᑦ ᓄᓇᒋᕙᓚᐅᖅᑕᖏᓐᓄᓪᓗ, ᐊᒻᒪ ᐊᑉᖁᑎᒋᓱᖅᑕᖏᑦ ᓄᓇᒧᓕᐊᖅᑎᓪᓗᒋᑦ, 
ᐃᓕᔭᐅᓂᐊᕐᒪᑕ ᐊᒃᑐᐃᓗᐊᖅᑕᕐᓂᖏᓐᓂᖅᓴᖅ ᐅᒥᐊᕐᔪᐃᑦ ᐊᑉᖁᑎᒃᓴᖓᓄᑦ;  

n   ᓇᓗᓇᐃᒐᐅᓗᓐᓂ ᐊᒃᑐᐃᓂᕆᓇᔭᒐᐃᑦ ᐅᒥᐊᕐᔪᐃᑦ ᖃᔭᖅᑐᖅᐸᒃᑐᓐᓄᑦ ᐊᒻᒪ ᓄᓇᓕᖕᒥᐅᓐᓄᑦ; ᐊᒻᒪ    
n   ᐊᑐᐃᓐᓇᐅᑎᑦᓯᓂᖅ ᐱᓕᕆᐊᖑᓂᐊᖅᑐᓐᓂᒃ ᒥᐊᓂᕆᔭᐅᓂᖏᓐᓄᑦ ᐊᒃᑐᐃᓗᐊᖅᑕᕐᓂᖏᓐᓂᖅᓴᖅ 

ᐅᒥᐊᕐᔪᐃᑦ ᐊᑉᖁᑎᒃᓴᖓᑦ ᐊᒻᒪ ᐅᑭᐅᖅᑕᖅᑐᒻᒥ ᐅᒥᐊᕐᔪᐃᑦ. 

ᖃᐅᔨᓴᒐᐅᑎᓪᓗᒋᑦ ᑐᑭᓯᔭᐅᓚᐅᖅᑐᑦ ᐅᑯᐊᖑᑉᓗᑎᒃ…
n   ᐅᒥᐊᕐᔪᐃᑦ ᐊᒃᑐᐃᓂᕆᓇᔭᖅᑕᖏᑦ ᐊᒃᑐᐃᓗᐊᖅᑕᕐᓂᖏᓐᓂᖅᓴᖅ ᐅᒥᐊᕐᔪᐃᑦ ᐊᑉᖁᑎᒃᓴᖓᑎᒍᑦ ᐅᑯᐊᖑᔪᑦ
 • ᐊᑭᑦᑐᖅᐸᓕᐊᓂᖓ ᓄᓇᓕᖕᒥᐅᑦ ᐊᐅᓚᖅᑕᕐᓂᖏᑕ ᒪᖃᐃᑦᖢᑎᒃ ᓂᕐᔪᑎᑦ ᐅᖓᕙᖅᐸᓕᐊᑎᓪᓗᒋᑦ;
 • ᓂᕐᔪᑎᑦ ᐃᓕᖁᓯᖏᑦ ᐊᔭᖑᖅᐸᓕᐊᓂᖏᓐ;
 • ᓂᕿᖏᑕ ᐱᐅᔪᖕᓇᐃᖅᐸᓕᐊᓂᖏᓐ (ᓂᕿᑦ ᑎᐱᖏᑦ ᐊ’ᔭᐅᓖᑦ ᐊᒃᓱᕈᓗᐊᕐᓂᕐᒧᑦ;
 • ᓱᕈᕐᓇᖅᑐᖅᑖᖅᐸᓕᐊᓂᖏ ᑕᕆᐅᒻᒥ, ᓂᕐᔪᑎᓐᓂ, ᓂᕿᖏᓐᓂ, ᐊᒻᒪ
 • ᑕᕆᐅᑉ ᓯᒡᔭᖓ ᓄᓇᐃᕈᑎᕙᓪᓕᐊᓂᕝᓕᕐᒪᑦ.

n   ᓄᓇᓕᖕᒥᐅᑦ ᖃᐅᔨᒪᓂᖏᑦ ᑐᑭᓯᑎᑦᓯᓚᐅᕐᒪᑕ ᐃᓱᒪᓕᐅᖅᐸᒃᑐᓐᓂᒃ ᕿᓂᕐᓂᒧᑦ ᐊᒻᒪ ᐅᖅᓱᐊᓗᖕᒥᒃ 
ᑯᕕᔪᖃᕐᓂᖅᐸᑦ ᓴᓗᒻᒪᖅᓴᒐᐅᓂᖓᓐᓂᒡᓗ;

n   ᓯᑯᓯᐅᑎᓐᓂᒃ ᐅᒥᐊᕐᔪᐊᕐᓂᒃ ᑎᑭᑦᑐᖃᓚᐅᖅᓯᒪᖏᑐᖅ ᐊᕐᕕᐊᒻᒧᑦ, ᑕᐃᒪ ᐊᒃᑐᐃᓂᕆᓇᔭᒐᐃᑦ ᒪᓐᓇ 
ᖃᐅᔨᒪᔭᐅᖏᐳᑦ;

n   ᐅᒥᐊᕐᔪᐃᑦ ᑕᐅᑐᒍᑎᖃᖅᑐᑦ ᐊᑐᓗᐊᕆᐊᖃᖏᑐᑦ, ᐊᒻᒪ ᓂᐱᖁᖅᑐᓗᐊᖅᑕᐃᓕᓗᑎᒃ;

n   ᐊᑐᒐᐅᓱᖅᑐᑦ ᐅᖅᓱᐊᓗᖕᒥᒃ ᑯᕕᔪᖃᕐᓂᖅᐸᑦ ᓈᒻᒪᖏᑦᑐᑦ ᐊᕐᕕᐊᓐᓂ ᑕᒪᓇ ᐊ’ᔭᖑᕆᐊᓕᒃ;

n   ᑎᑎᕋᖅᐸᓕᐊᓗᒋᑦ ᐅᒥᐊᕐᔪᐃᑦ ᐊᒃᑐᐃᓂᖏᑦ ᐃᓄᐃᑦ ᐃᒪᖁᑎᖏᓐᓂ, ᐊᑉᖁᓇᕐᓃᑦ ᓯᒡᔭᒻᒥᒃ 
ᓄᓇᐃᕈᑎᕙᓪᓕᐊᑎᑦᓯᓕᕐᓂᖏᓐᓂᒃ ᐊᒻᒪ ᐃᑎᔪᕐᓂᐅᑎᑦ ᖃᓄᐃᓕᕙᓪᓕᐊᑎᑦᓯᓂᖏᓐᓂᒃ ᑕᕆᐅᕐᒥᐅᑦ 
ᓂᕐᔪᑎᖏᓐᓂᒃ ᓂᕿᒃᓴᖃᕆᐊᖃᕐᓂᖓᑦ ᐃᓄᐃᑦ ᐃᓱᒪᒋᔭᐅᑎᓪᓗᒍ; ᐊᒻᒪ

n   ᖃᐅᔨᓴᕐᓂᕐᒥᒃ ᐃᑲᔪᕐᓂᐊᖅᑐᑦ ᐊᕐᕕᐊᑉ ᒪᖃᐃᑎᖏᑕ ᑲᑎᒪᔨᖏᓐᓂᒃ ᐊᐱᕆᓂᐊᕐᒪᑕ ᑐᑭᓯᒋᐊᖁᓗᒋᑦ 
ᓄᓇᕗᒥ ᐸᕐᓇᐃᔨᑯᑦ ᑲᒥᓴᖓᑦ ᐃᓚᐅᖃᑕᐅᔪᒪᑉᓗᓐᓂ ᓄᓇᕗᒻᒥ ᑕᕆᐅᓕᕆᔨᑦ ᑲᑎᒪᔨᖏᓐᓂ ᐊᒻᒪ 
ᑲᔪᓰᓐᓇᖅᑐᒻᒥ ᐅᒥᐊᕐᔪᐃᑦ ᒪᓕᒐᐃᓐᓂᒃ ᓴᓇᕙᓪᓕᐊᓂᖏᓐᓂ.

ᓄᓇᓕᖕᒧᖅ ᓇᓗᓇᐃᒐᐅᓯᒪᔪᑦ ᐊᑐᓕᖁᔭᐅᔪᑦ ᐅᑯᐊ ᐃᓚᖏᑦ...
n   ᐅᔨᕆᔭᕆᐊᓖᑦ ᓄᑖᑦ ᐊᒻᒪ ᐋᕿᐅᒪᓂᖅᓴᑦ ᓄᓇᖑᐃᑦ ᐅᒥᐊᕐᔪᐊᕐᓄᑦ;

n   ᐊᑐᒐᐅᔭᕆᐊᖃᖏᑐᑦ, ᒪᓕᒐᖃᖅᑐᓪᓗ ᐊᑐᕐᓂᐊᕐᓗᒋᑦ (ᐊᖏᓂᖏᑦ ᐅᒥᐊᕐᔪᐃᑦ, ᐃᑎᔪᖅᓯᐅᑎᖃᓗᐊᖏᑐᑦ, 
ᓂᐱᖁᖅᑐᓗᐊᖅᑐᑦ);

n   ᑕᑯᔭᐅᑲᓂᕐᓗᓐᓂ ᐅᒥᐊᕐᔪᐃᑦ ᐊᑉᖁᑎᒃᓴᖓᑦ ᓯᓕᖕᓂᖅᓴᐅᓕᕐᓗᓐᓂ ᐊᒻᒪ ᓯᒡᔭᒻᒥᑦ ᐅᖓᓯᖕᓂᖅᓴᐅᓕᕐᓗᓐᓂ;

n   ᐊᑕᐃᓐᓇᕐᓂᐊᓕᖅᑐᓐᓂᒃ ᐃᑭᑦᑕᖅᑐᓕᖕᓂᒃ ᓇᓗᓇᐃᑯᑕᓐᓂᒃ ᑕᒻᒪᕇᑯᑎᓂᒡᓗ ᐅᒥᐊᕐᔪᐊᕐᓄᑦ 
ᐊᑐᒐᐅᓂᐊᓐᓂᒃ ᐊᕐᕕᐊᒧᓕᐊᖅᑎᓪᓗᒋᑦ;

n   ᖃᐅᔨᓴᒐᐅᓗᑎᒃ ᐅᒥᐊᕐᔪᐃᑦ ᐊᑦᑕᑯᖏᑦ ᑭᓈᓗᖏᓪᓗ ᑯᕕᔭᐅᑕᕐᓂᖏ ᑕᓯᐅᔭᕐᔪᐊᕐᒧᑦ;

n   ᑐᓴᐅᒪᑎᑐᕋᐅᓐᓂᖅ ᐊᕿᒃᓯᒪᓗᓐᓂ ᐊᒻᒪ ᐊᓯᖑᖅᑕᐅᓂᖓᑦ  ᐊᒃᑐᐃᓗᐊᖅᑕᕐᓂᖏᓐᓂᖅᓴᖅ ᐅᒥᐊᕐᔪᐃᑦ 
ᐊᑉᖁᑎᒃᓴᖓᑦ, ᑲᑕᔪᓯᔪᒻᒥᒃ ᐅᖃᐅᓯᕆᓗᒍ ᐊᑉᖁᑎᑦ ᐅᒥᐊᕐᔪᐊᕐᓄᑦ ᑕᕆᐅᒃᑯᑦ, ᑕᕆᐅᑉ ᓂᕐᔪᖏᑦ ᐊᒻᒪ 
ᐊᔭᖑᖅᐸᓕᐊᓂᖓ ᐅᒥᐊᕐᔪᐃᑦ ᐊᐅᓛᕐᓂᖏᑕ; ᐊᒻᒪ

n   ᑲᓇᑕᐅᑉ ᐅᑭᐅᖅᑕᖅᑐᖓᓐᓂᑦ ᒥᐊᓂᖅᓯᓂᐊᖅᑐᓐᓂᒃ ᐊᒃᑐᐃᓗᐊᖅᑕᕐᓂᖏᓐᓂᖅᓴᖅ ᐅᒥᐊᕐᔪᐃᑦ 
ᐊᑉᖁᑎᒃᓴᖓᓂᒃ.

ᐃᓄᐃᑦ ᐅᑎᐅᖅᑕᖅᑐᒥᐅᓪᓗ ᐃᓚᐅᔭᕆᐊᖃᕐᒪᑕ ᐱᕙᓪᓕᐊᓂᖓᓐᓂᒃ ᒥᐊᓂᕆᔭᐅᓂᖓᓂᒡᓗ 
ᐊᒃᑐᐃᓗᐊᖅᑕᕐᓂᖏᓐᓂᖅᓴᖅ ᐅᒥᐊᕐᔪᐃᑦ ᐊᑉᖁᑎᒃᓴᖓᑕ. 

ᐅᒥᐊᕐᔪᐃᑦ ᐃᖏᕋᓂᖏᑦ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ 
ᐊᒥᓲᓂᖅᓴᐅᓕᕐᒪᑕ ᐊᑯᓐᓂᖓᓂ 1990 ᐊᒻᒪ 2015.1 
ᐊᒥᓲᓗᐊᕐᓂᖅᓴᐅᓕᖅᐳᖅ ᓄᓇᕘᒻᒥ ᑕᕆᐅᖓᓐᓂ 
ᑲᓇᑕᐅᑉ ᒐᕙᒪᖏᑦ ᐃᓱᒪᓕᐅᕐᒪᑕ ᐅᒥᐊᕐᔪᐃᑦ 
ᐊᑉᖁᑎᒋᓇᔭᖅᑕᖏᓐᓂᒃ ᐅᑭᐅᖅᑕᖅᑐᒻᒥ ᑕᕆᐅᒻᒥ 
ᓂᕐᔪᑎᓐᓂᒃ ᐊᒃᑐᐃᓗᐊᖅᑕᐃᓕᓂᕐᒧᑦ ᓂᕐᔪᑎᓐᓂᒃ ᐊᒻᒪ 
ᓄᓇᓕᖕᓂᒃ (ᐊᔨᖑᐊᖅ 1). ᐊᒃᑐᐃᓗᐊᖅᑕᐃᓕᓂᕐᒧᑦ 
ᐅᒥᐊᕐᔪᐃᑦ ᐊᑉᖁᑎᖓᑦ ᐃᓱᒪᓕᐅᕈᑕᐅᓂᐊᕐᒪᑦ ᓯᕗᓂᕐᒥ 
ᑲᓇᑕᐅᑉ ᒐᕙᒪᖏᓐᓂᑦ ᐃᑲᔪᕐᓂᐊᕐᒪᑕ ᐊᐅᓛᑎᐊᖁᑉᓗᒋᑦ 
ᐅᒥᐊᕐᔪᐃᑦ ᐅᑭᐅᖅᑕᖅᑐᒻᒥ. ᐋᕿᐅᒪᓂᖅᓴᐅᓂᐊᕐᓕᕐᓗᓐᓂ 
ᓄᓇᖑᐊᖁᑎᖏᑦ ᐊᒻᒪ ᑕᕆᐅᑉ ᐃᑎᓂᖏᑦ 
ᐃᒃᑲᓂᖏᓪᓗ ᓇᓗᓇᐃᖅᓯᒪᓂᖅᓴᐅᓕᕐᓗᑎᒃ, 
ᑕᒪᑯᐊ ᐃᓱᒪᓕᐅᑕᐅᓂᐊᖅᑐᑦ ᐃᑲᔪᖅᑎᖃᕐᓗᑎᒃ 
ᐅᑭᐅᖅᑕᖅᑐᒥᐅᓐᓂᒃ. ᐅᒥᐊᕐᔪᐃᑦ ᐊᑉᖁᑎᒃᓴᖏᓐᓂᒃ 
ᐃᓱᒪᓕᐅᕐᓂᖅ ᐱᒋᐊᖅᑎᑕᐅᓚᐅᖅᑐᖅ ᑲᓇᑕᒻᒥ 
ᐅᒥᐊᕐᔪᐊᓕᕆᔨᓐᓂᑦ, ᐃᖏᕋᔪᓕᕆᔨᓂᑦ ᑲᓇᑕᒻᒥ ᐊᒻᒪ 
ᑲᓇᑕᒻᒥ ᑕᕆᐅᓕᕆᔨᑦ ᐃᒪᓕᕆᔨᓪᓗ ᐱᓕᕆᑉᕕᖓᓐᓂᑦ.  

ᐃᓱᒪᒋᔭᒃᓴᐅᔪᑦ ᓯᕗᓪᓕᐅᑎᑕᐅᓂᖓᓐᓂ 
ᐃᓱᒪᓕᐅᒐᐅᓂᖏᑦ ᐃᓄᐃᑦ ᐊᒻᒪ ᐅᑭᐅᖅᑕᖅᑐᒻᒥᒃ 
ᐱᓕᕆᐊᖏᑦ ᐅᑯᓄᖓ 1) ᐊᒃᑐᒐᐅᓂᖏᓐᓄᑦ 
ᐅᒥᐊᕐᔪᐊᕐᓂᑦ ᑕᕆᐅᒻᒥ ᓂᕐᔪᑎᑦ ᐃᓄᐃᑦ ᒪᖃᐃᐸᒃᑕᖏᑦ 
ᐃᓕᖁᓯᖏᓐᓄᓪᓗ ᐊᑐᖅᐸᒃᑕᖏᑦ, ᐊᒻᒪ ᓄᓇᓕᖕᒥᐅᑦ 
ᐊᒻᒪ 2) ᒥᐊᓂᕆᔭᐅᔪᑎᒋᓇᔭᖅᑕᖏᑦ ᐱᓕᕆᐊᖑᔪᑦ 
ᐅᒥᐊᕐᔪᐃᑦ ᐊᑉᖁᑎᖏᓐᓂ.  

ᑕᒻᓇ ᐅᓂᑉᑳᖅ ᐅᖃᐅᓯᓕᒃ ᐊᕐᕕᐊᕐᒥᐅᑦ 
ᖃᐅᔨᒪᓂᖏᓐᓂᒃ ᐊᑐᖅᓯᒪᔭᖏᓐᓂᒡᓗ ᐅᑭᐅᓗᒃᑖᖅ 
ᑕᕆᐅᒻᒥ ᓄᓇᓐᓂᒃ (ᓄᓇᖁᑎᖏᓐᓂᒃ, ᐃᓕᖁᓯᖏᓐᓂ 
ᐊᒪ ᐃᓅᓯᖏᓐᓂ, ᐱᖁᑎᕕᓂᖏᓐᓂ ᐊᒻᒪ 
ᐊᑉᖁᑎᒋᓱᒐᐃᓐᓂ) ᐅᒥᐊᕐᔪᐊᕐᓄᑦ ᐊᒃᑐᒐᐅᑕᕐᒪᖔᑖ 
ᓂᕐᔪᑎᑦ ᓄᓇᓗ ᐊᒻᒪ ᓄᓇᓕᖕᒥᐅᓐᓄᑦ ᐱᓕᕆᐊᖑᓗᓐᓂ 
ᒥᐊᓂᕆᔭᐅᓂᖓᑦ ᐊᒃᑐᐃᓗᐊᖅᑕᐃᓕᓂᕐᒧᑦ ᐅᒥᐊᕐᔪᐃᑦ 
ᐊᑉᖁᑎᒃᓴᕆᓇᔭᖅᑕᖏᑦ. 

ᐊᔨᖑᐊᖅ 1. ᐆᒃᑐᕋᐅᑦ ᐊᒃᑐᐃᓗᐊᖅᑕᐃᓕᓂᕐᒧᑦ ᐅᒥᐊᕐᔪᐃᑦ ᐊᑉᖁᑎᒃᓴᖓᑦ

ᐱᒋᐊᓚᐅᕐᓂᖓ

ᐊᔨᖑᐊᖅ 2. ᐅᒃᑐᕋᐅᑎᑦ ᐅᒥᐊᕐᔪᐃᑦ ᐃᖏᕋᓂᖏᑕ ᐊᑐᕐᓗᑎᒃ ᐊᒃᑐᐃᓗᐊᖅᑕᐃᓕᓂᕐᒧᑦ ᐅᒥᐊᕐᔪᐃᑦ 
ᐊᑉᖁᑎᒃᓴᖏᑦ ᐊᕐᕕᐊᑉ ᓄᓇᕗᒻᒥ ᓴᓂᐊᓐᓂ 

ᑲᓇᑕᐅᑉ ᐅᑭᐅᖅᑕᖅᑐᖓᓐᓂ, ᖃᐅᔨᓴᒐᐅᑉᓗᓐᓂ ᐅᑭᐅᑉ 
ᐃᓗᐊᓐᓂ ᑭᓚᒦᑕᑎᒍᑦ ᐅᒥᐊᕐᔪᐊᖃᕐᓂᖓᓐᓂ 1990-
2000 ᑎᑭᓗᒍ ᐊᕌᒐᑕᒫᑦ ᐅᑭᐅᑉ ᐃᓗᐊᓐᓂ 2011-2015, 
ᐊᐅᓚᕐᓂᖏᑦ ᐊᒥᓲᓂᖅᓴᐅᓕᓚᐅᕐᒪᑕ ᐅᑭᐅᖅᑕᖅᑐᑉ 
ᑲᓇᖕᓇᖓᓐᓂ, ᐱᓗᐊᖅᑐᒻᒥᒃ ᕿᑭᖅᑕᓗᑉ ᐃᑭᖓ (ᐅᑯᐊᑐᑦ 
ᒥᑎᒪᑕᓕᒃ, ᑲᖏᖅᖢᒑᐱᒃ, ᕿᑭᖅᑕᕐᔪᐊᖅ ᐊᒻᒪ ᐃᖃᓗᐃᑦ), 
ᑯᐃᓐ ᒪᐅᑦ ᐃᑭᕋᓴᐅᑉ ᓄᓇᖓ (ᐅᑯᐊᑐᑦ ᐃᖃᓗᒃᑑᑎᐊᖅ 
ᐊᒪ ᐅᖅᓱᖅᑑᖅ), ᐊᒻᒪ ᑲᓇᖕᓇᖓ ᑭᕙᑖ ᑕᓯᐅᔭᕐᔫᑉ (e.g. 

ᐃᔨᓗᓕᒑᕐᔪᒃ) (ᐊᔨᖑᐊᖅ 3). ᐊᔭᖑᕐᓂᖓᑦ ᑕᓯᐅᔭᕐᔫᑉ 
ᐃᒪᖓᓐᓂ ᑭᓯᐊᓐᓂ ᐊᖏᓗᐊᖏᑐᖅ (ᐅᑯᐊᑐᑦ ᑭᖓᐃᑦ, 
ᑭᒻᒥᕈᑦ), ᐊᒻᒪ ᐊᔭᖑᕐᓂᖓᑦ ᖁᑦᑎᒃᑐᒻᒥ ᐋᔨᒌᒥᐊᓚᐅᖅᐳᖅ 
(ᐅᑯᐊᑐᑦ ᖃᐅᓱᐃᑦᑐᖅ, ᐃᒃᐱᐊᕐᔪᒃ, ᔪᕇᒃᑲ). ᐊᕐᕕᐊᕐᒥᐅᑦ 
ᐊᒥᓲᓂᖅᓴᓐᓂᒃ ᐅᒥᐊᕐᔪᐊᖃᓚᐅᕐᒪᑕ 252 ᑭᓚᒦᑐ 
ᐊᒥᓲᓂᖅᓴᐅᓕᕐᓗᑎᒃ ᖃᐅᔨᓴᒐᐅᑉᓗᓐᓂ ᐅᑭᐅᑉ ᐃᓗᐊᓐᓂ 
ᑭᓚᒦᑕᑎᒍᑦ ᐅᒥᐊᕐᔪᐊᖃᕐᓂᖓᓐᓂ 1990-2000 ᑎᑭᓗᒍ 
ᐊᕌᒐᑕᒫᑦ ᐅᑭᐅᑉ ᐃᓗᐊᓐᓂ 2011-2015 (ᐊᔨᖑᐊᖅ 4).1

ᐊᔨᖑᐊᖅ 3.  ᐅᒥᐊᕐᔪᐃᑦ ᐊᐅᓛᕐᓂᖏᑕ ᐊᔭᖑᖅᑕᕐᓂᖏᑦ (ᑭᓚᒦᑐ) ᐃᓗᐊᓐᓂ ᑲᓇᑕᐅᑉ 
ᐅᑭᐅᖅᑕᖅᑐᖓᓐᓂ: 1990-2000 ᐊᕌᒍᑕᒫᑦ ᐆᒃᑐᕋᒐᐅᑉᓗᓐᓂ 2011-2015 
ᐊᕌᒍᑉ ᐃᓗᐊᓐᓂ.1

ᐅᒥᐊᕐᔪᐃᑦ ᐅᓯᓂᖏᑕ ᐊᓯᐊᖑᖅᐸᓕᐊᓂᖓ  
(1990-2000 ᐅᑭᐅᑕᒫᑦ ᐅ]ᒃᑐᕋᒐᐅᑉᓗᓐᓂ ᐅᕗᖓ 2011-2015 ᐅᑭᐅᑕᒫᑦ ᐃᓕᖁᓯᖓᑦ) 

ᐊᔨᖑᐊᖅ 4.  ᐅᒥᐊᕐᔪᐃᑦ ᐊᐅᓚᖅᑕᕐᓂᖏᑕ ᐊᔭᖑᕐᓂᖓ (ᑭᓚᒥᑐ) ᓴᓂᐊᓐᓂ ᐊᕐᕕᐊᑦ, 
ᓄᓇᕗᓚᒥ: 1990-2000 ᐅᑭᐊᑕᒫᑦ ᐊᔭᖑᕐᓂᖓ ᐆᒃᑐᕋᐅᑦ 2011-2015 ᐅᑭᐅᑕᒫᑦ 
ᐊᐅᓚᕐᓂᖓᑦ.1

ᓯᑕᒪᐃᑦ  
ᐅᑭᐅᑉ ᐃᓗᐊᓂ
ᓯᑕᒪᓐᓂᒃ ᐅᑭᐅᑉ 
ᐃᓗᐊᓐᓂ ᐊᔭᖑᖅᑕᔪᖕᒪᑕ 
ᐊᕐᕕᐊᓐᓂ, ᓄᓇᕗᒻᒥ. 
ᓯᓚᒻᒥᒃ ᐊᒻᒪ 
ᓯᑯᖃᕐᓂᖓᓐᓂ 
ᐱᔪᑎᖃᓗᐊᖅᑐᑦ ᑕᐃᒪ 
ᐅᑭᐅᑉ ᐃᓗᐊᓐᓂ 
ᐊᔨᒌᓱᐃᑦᑑᒃᒪᑦ, ᐅᑯᐊ 
ᖃᐅᔨᒪᔪᑕᐅᔪᑦ 
ᖃᓄᐃᒻᒪᖔᑦ: 

ᐅᑭᐅᖑᓂᖓ ᑕᕿᒻᒥ ᖃᓄᐃᓂᖏᑦ ᑕᕆᐅᑉ ᖃᓄᐃᓂᖓ

ᐅᐱᕋᒃᓴᖅ ᒪᐊᑦᔅ ᑎᑭᓗᒍ ᔪᓐ ᓯᑯᓕᒃ ᑭᓯᐊᓂ ᔪᓐ ᓯᑯᐃᖅᐸᓕᐊᔪᖅ 

ᐊᐅᔭᖅ ᔪᓚᐃ ᐊᒪ ᐊᐅᒍᔅ ᓯᑯᐃᑑᑉᓗᓐᓂ

ᐅᑭᐊᖅ ᓯᑉᑕᐸ ᐊᒪ ᐊᒃᑐᐸ ᓯᑯᐃᑐᖅ ᕿᕿᓕᖅᐸᓕᐊᔪᖅ 
(ᐃᓚᓂᒃ ᓄᕕᐱᕆ ᐊᒪ ᑎᓯᐱᕆ) 

ᐅᑭᐅᖅ ᓄᕕᐱ ᕕᑉᕈᐊᕆᒧᑦ ᕿᕿᑉᓗᓐᓂ

ᐅᑭᐅᑉ ᐃᓗᐊᓐᓂ ᒪᖃᐃᓐᓂᖅ
ᒪᖃᐃᓐᓂᖅ ᐅᑭᐅᑉ ᐃᓗᐊᓐᓂ ᐅᑭᐅᑕᒫᑦ ᒪᓕᒐᐅᑉᓗᓐᓂ.

    
     

 ᐅᑭᐅᓗᒃᑖ
ᖅ: ᑐᒃᑐᑦ, ᓇᑦᑏᑦ, ᐃᖃᓗᒃᐲᑦ 

  ᐅ

  ᐊᒪ
ᕐᖁᑦ

                                                                    
          

        
       

      
      

     
     

ᑎᖕ
ᒥᐊ
ᑦ

ᒪᓐᓃᑦ

       ᑭᓇᓗᒐᐃᑦ

            ᓇ
ᑦᑏ

ᑦ ᑰᖕᓂ
                                                      

ᐊᔨᖑᐊᖅ 5. ᓂᕐᔪᑎᑦ ᒪᖃᐃᑕᐅᑕᕐᓂᖏᑦ ᐅᑭᐅᑉ ᐃᓗᐊᓐᓂ ᐊᕐᕕᐊᕐ ᓴᓂᐊᓐᓂ

ᓄᓇᖑᐃᑦ ᑕᕆᐅᒻᒥ ᐊᑐᒐᐅᓱᖅᑐᑦ ᐅᔨᕐᓇᓗᐊᖅᑐᑦ 
ᐃᓗᐊᓂᓯᐅᖅᑐᑦ ᐅᑯᐊ ᓄᓇᖑᐃᑦ: 
1.  ᓇᓂᓯᐅᖅᑕᕐᓂᖏᑦ ᓂᕐᔪᑎᑦ, ᑕᕆᐅᕐᒥᐅᑦ, ᐃᖃᓗᐃᑦ, ᑎᖕᒥᐊᕈᓰᑦ ᒪᓐᓂᓕᐅᕐᕕᖏᑦ;
2.  ᐊᕐᕕᐊᕐᒥᐅᑦ ᐅᕐᓂᓱᒐᐃᑦ ᓯᓂᒃᑕᕆᐊᕐᓗᑎᒃ ᐃᒡᓗᕋᓛᖏᑦ, ᓯᓈᓕᐊᕐᓗᑎᒃ, ᓄᓇᓂᓗ ᐅᓗᕆᐊᓇᖅᑐᑦ; ᐊᒻᒪ
3.  ᐊᐅᓛᖅᑕᕐᕕᖏᑦ.

ᓄᓇᖑᐃᑦ ᓇᓂᔭᐅᔫᓗᐊᖅᐳᑦ ᐅᕙᓐᓂ www.arcticcorridors.ca  ᒪᖃᐃᑎᐊᓛᒃᑯᑦ ᑎᑎᕋᕐᕕᐊᓂ ᐊᕐᕕᐊᒻᒥ.

ᐊᔨᖑᐊᖅ 6. ᓇᓂᓯᐅᕐᓂᖓᑦ ᓄᓇᓕᖕᒥᐅᑦ ᐱᓕᕆᐊᖏᑦ ᓯᑯᐃᖅᐸᔨᐊᓕᖅᑎᓪᓗᒍ ᑕᕆᐅᖅ 

ᐊᔨᖑᐊᖅ 7. ᓇᓂᓯᐅᕐᓂᖓᑦ ᓄᓇᓕᖕᒥᐅᑦ ᐱᓕᕆᐊᖏᑦ ᓂᕐᔪᑎᓐᓂ ᓯᑯᐃᖅᐸᓕᐊᓕᖅᑎᓪᓗᒍ ᑕᕆᐅᖅ

ᐊᔨᖑᐊᖅ 8. ᓇᓂᓯᐅᕐᓂᖓᑦ ᐃᒪᕐᒥᐅᑕᐃᑦ ᓯᑯᐃᖅᐸᓕᐊᓕᖅᑎᓪᓗᒍ

ᐊᔨᖑᐊᖅ 9. ᓇᓂᓯᐅᕐᓂᖓᑦ ᓄᓇᓕᖕᒥᐅᑦ ᐱᓕᕆᐊᖏᑦ ᓯᑯᖃᕈᖕᓇᐃᖅᓯᒪᑎᓪᓗᒍ 



 ᐊᕐᕕᐊᑦ – ᐅᑭᐅᖅᑕᖅᑐᑉ  ᓱᑉᓗᑯᑖᖓ ᐊᒻᒪ ᐅᑭᐅᖅᑕᖅᑑᑉ ᓂᐱᖏᑦ   15

ᐊᔨᖑᐊᖅ 10. ᓇᓂᓯᐅᕐᓂᖓᑦ ᓄᓇᓕᖕᒥᐅᑦ ᐱᓕᕆᐊᖏᑦ ᓂᕐᔪᑎᑦ ᓯᑯᖃᖏᓕᖅᑎᓪᓗᒍ 

ᐊᔨᖑᐊᖅ 11.  ᓇᓂᓯᐅᕐᓂᖓᑦ ᓄᓇᓕᖕᒥᐅᑦ ᐱᓕᕆᐊᖏᑦ ᓯᑯ ᕿᕿᓕᖅᐸᓕᐊᓂᖓᓂ 
ᐊᒻᒪ ᑕᕆᐅᑉ ᓯᑯᖃᓕᕐᓂᖓᓐᓂ



 ᐊᕐᕕᐊᑦ – ᐅᑭᐅᖅᑕᖅᑐᑉ  ᓱᑉᓗᑯᑖᖓ ᐊᒻᒪ ᐅᑭᐅᖅᑕᖅᑑᑉ ᓂᐱᖏᑦ   17

ᐊᔨᖑᐊᖅ 12.  ᓇᓂᓯᐅᕐᓂᖓᑦ ᓄᓇᓕᖕᒥᐅᑦ ᐱᓕᕆᐊᖏᑦ ᓂᕐᔪᑎᑦ ᓯᑯᑉ ᕿᕿᓕᖅᐸᓕᐊᓂᖓᓐᓂ 
ᐊᒻᒪ ᑕᕆᐅᑉ ᓯᑯᖃᓕᕐᓂᖓᓐᓂ 

ᐊᔨᖑᐊᖅ 13.  ᓇᓂᓯᐅᕐᓂᖓᑦ ᓄᓇᓕᖕᒥᐅᑦ ᐱᓕᕆᐊᖏᑦ ᓯᑯ ᕿᕿᓕᖅᐸᓕᐊᓂᖓᓂ ᐊᒻᒪ 
ᑕᕆᐅᑉ ᓯᑯᖃᓕᕐᓂᖓᓐᓂ 



 ᐊᕐᕕᐊᑦ – ᐅᑭᐅᖅᑕᖅᑐᑉ  ᓱᑉᓗᑯᑖᖓ ᐊᒻᒪ ᐅᑭᐅᖅᑕᖅᑑᑉ ᓂᐱᖏᑦ   19

ᐅᒥᐊᕐᔪᐃᑦ ᐊᑐᖅᑐᑦ ᐅᒥᐊᕐᔪᐃᑦ ᐃᖏᕋᓂᖏᑕ ᐊᑐᕐᓗᑎᒃ ᐊᒃᑐᐃᓗᐊᖅᑕᐃᓕᓂᕐᒧᑦ ᐅᒥᐊᕐᔪᐃᑦ 
ᐊᑉᖁᑎᒃᓴᖏᑦ ᐊᒃᑐᐃᔪᖕᓇᖅᑐᑦ ᓂᕐᔪᑎᓐᓂᒃ ᑕᕆᐅᒻᒥ ᐊᕙᑎᖏᓐᓂᒡᓗ (ᓇᓗᓇᐃᑯᑕᖓ 1) 
ᐊᒻᒪ ᓄᓇᓕᖕᒥᐅᑦ (ᓇᓗᓇᐃᑯᑕᖓ 2). ᐊᑐᓕᖁᔭᐅᓯᒪᔪᑦ ᑕᑯᒃᓴᐅᔪᑦ (ᓇᓗᓇᐃᑯᑕᖓ 3). 

ᐊᒃᑐᐃᓂᐅᓯᓐᓇᕆᐊᓖᑦ ᑕᕆᐅᒻᒥ ᐅᒥᐊᕐᔪᐊᕐᓂᑦ ᖃᖓᑯᑦ ᐊᒃᑐᐃᓂᐅᓇᔭᖅᐸᓐ  

ᐅᒥᐊᕐᔪᐃᑦ ᐊᑉᖁᑎᖓᑦ ᓂᕐᔪᑎᑦ ᐃᓂᖓᓐᓂᓯᐅᖅᐳᖅ ᑕᕆᐅᒻᒥ. ᐅᒥᐊᕐᔪᐃᑦ 
ᑕᒃᒧᓐᓇ ᐊᐅᓚᖅᑕᕐᓂᐊᖅᐸᑕ ᓂᕐᔪᑎᑦ ᑭᓯᐊᓐᓂ ᒪᖓᓪᓗᑎᒃ ᓯᒡᔭᒻᒧᑦ 
ᐱᔭᕆᐊᖃᖅᑕᕐᓂᐊᖅᐳᑦ ᐊᒻᒪ ᐃᑎᓂᕐᒧᓕᐊᓕᕐᓗᑎᒃ.

ᐊᐅᔭᒻᒥ ᐅᑭᐊᒻᒥᓗ

ᓂᕐᔪᑎᑕᖃᓗᐊᖏᓂᖅᓴᐅᓕᖅᐳᖅ ᐊᕐᕕᐊᑉ ᓴᓂᐊᓐᓂ ᐅᑯᐊ ᐱᑦᔪᑕᐅᑉᓗᑎᒃ:

•  ᐅᒥᐊᕐᔪᐃᑦ ᓂᐱᖁᖅᑐᖕᒪᑕ, ᑕᕆᐅᒻᒥ ᓂᕐᔪᑎᑦ ᐊᓯᖏᓐᓄᑦ ᕿᒪᖕᓂᐊᖅᐳᑦ 
ᐃᑎᔪᒥᓯᐅᕈᖕᓇᐃᕐᓗᑎᒃ;

•  ᑕᕆᐅᕐᒥᐅᑦ ᓂᕐᔪᑎᑦ ᕿᒪᖕᓂᐊᕐᒪᑕ ᐅᒥᐊᕐᔪᐊᕐᓂᑦ ᖃᐅᔨᒍᒻᒥᒃ 
ᑎᐱᖓᓐᓂᒃ (ᐅᖅᓱᐊᓗᖕᒥᒃ);

•  ᐃᓚᖏᑦ ᐊᖑᓇᓱᒃᑎᑦ ᕿᒪᐃᕙᖕᒪᑕ ᓂᕐᔪᑎᓐᓂᒃ ᓱᕈᐃᔪᖕᓇᕐᒪᑕᓗ 
ᑕᕆᐅᒻᒥᒃ. ᓂᕐᔪᑎᑦ ᐊᓯᐊᓐᓄᑦ ᓅᓐᓂᐊᕐᒪᑕ ᓴᓗᒪᖏᑐᒻᒥᒃ ᓇᐃᑐᐊᕈᒻᒥᒃ; 

•  ᓂᕐᔪᑎᑦ ᓄᑖᓐᓄᓕᐊᖅᐸᓕᐊᖕᒪᑕ. ᕿᓇᓗᒐᐃᑦ ᐆᓇᕐᓂᖅᓴᒥᓯᐅᓕᕐᓗᑎᒃ 
ᐃᒃᑲᓂᖅᓴᒥᓗ. ᐃᖃᓗᐃᑦ ᓂᒡᓕᓇᕐᓂᖅᓴᒧᓕᐊᖅᐸᓕᐊᑉᓗᑎᒃ ᐃᑎᓂᖅᓴᒻᒧᑦ; 
ᐊᒻᒪ 

•  ᑭᓯᐊᓐᓂ ᑕᕆᐅᕐᒥᐅᑦ ᓂᕐᔪᑎᖏᑦ ᒥᑭᓂᖅᓴᑦ ᐊᒃᑐᒐᐅᓂᖅᓴᐅᑕᕐᒪᑕ 
ᐅᒥᐊᕐᔪᐊᕐᓄᑦ. ᐊᖏᓂᖅᓴᓪᓕ ᒪᓕᖕᓂᖅᓴᐅᓕᖅᐸᒃᐳᑦ ᓂᕐᔪᑎᓐᓂᒃ 
ᒥᑭᓂᖅᓴᓐᓂᒃ ᓂᕿᒋᔪᒪᑉᓗᓂᑎᒋᒃ.

ᐊᐅᔭᒻᒥ ᐅᑭᐊᒻᒥᓗ

ᓂᕐᔪᑎᑦ ᐃᔅᖢᐃᓵᒐᐅᖏᑕᕌᖓᒻᒥᒃ, ᐱᐊᓛᓕᐅᑎᐊᕐᓂᖅᓴᐅᓱᖅᐳᑦ ᐊᒪ 
ᓂᕿᖏᑦ ᒪᒪᕐᓂᖅᓴᐅᑉᓗᑎᒃ. ᐅᒥᐊᕐᔪᐃᑦ ᓂᕐᔪᑎᓐᓂᒃ ᐃᓱᒫᓗᒃᑎᑦᓯᓱᕐᒪᑕ, 
ᑕᒪᓇ ᓂᕿᖏᑕ ᑎᐱᖓᓐᓂᒃ ᐊᓯᐊᖑᖅᑎᑦᓯᔪᓪᓗᐊᖅᐳᖅ 
(ᑐᒃᑐᑦ ᒪᓕᒐᐅᔭᕋᖓᒻᒥᒃ ᓂᕿᖏᑦᑕ ᑎᐱᖏᑦ ᐊ’ᔭᖑᔪᖕᒪᑕ 
ᒪᒪᓗᐊᖏᓂᖅᓴᐅᓕᖅᖢᑎᒃ). 

ᐊᐅᔭᒻᒥ ᐅᑭᐊᒻᒥᓗ

ᓂᕐᔪᑎᑦ ᐃᓄᖕᓂᒃ ᖃᐅᔨᒪᒥᐊᓕᕐᒪᑕ, ᐊᒻᒪ ᐅᒥᐊᕐᔪᐊᕐᓂᒃ. ᑕᒪᓇ ᐱᐅᖏᑐᖅ 
ᐱᐅᑉᓗᓂᓗ. ᑭᓇᓗᒐᐃᑦ ᑰᒡᔪᐊᑉ ᓴᓂᐊᓐᓂ ᑕᑯᓕᓂᐅᓕᕐᒪᑕ ᐅᒥᐊᕐᔪᐊᕐᓂᒃ, 
ᖃᐅᔨᒪᑉᓗᑎᒡᓗ ᒪᖃᐃᑕᐅᓚᖏᒻᒪᑕ, ᑕᑯᕋᓐᓈᖅᑎᓐᓄᑦ. ᑕᐃᑉᓱᒪᓂᓕ 
ᒪᖓᒥᐊᖅᑕᔪᓚᐅᕐᒪᑕ ᐅᒥᐊᕐᔪᐃᑦ ᓂᐱᖏᓐᓂᒃ ᑐᓴᕌᖓᒻᒥᒃ.

ᐊᐅᔭᒻᒥ ᐅᑭᐊᒻᒥᓗ

ᐅᒥᐊᕐᔪᐃᑦ ᓇᓂᓯᐅᒥᐊᕋᓗᐊᖅᐸᑕ ᓱᕈᖕᓇᖅᑐᓐᓂᒃ ᕿᒪᐃᕙᓪᓕᐊᓂᐊᖅᐳᑦ. 
ᐊᕐᕕᐊᑉ ᓴᓂᐊᓐᓂ ᑕᕆᐅᖅ ᐃᒃᑲᓗᐊᓕᖅᐸᓕᐊᖕᒪᑦ. ᓱᕈᕐᓇᖅᑐᑦ ᑕᕆᐅᒻᒥ 
ᐃᒃᑲᓗᐊᖅᑐᒻᒥ ᐃᓄᖕᓄᑦ ᓂᕐᔪᑎᓄᓪᓗ ᐊᖏᓂᖅᓴᐅᓂᐊᖅᐳᖅ.

ᐊᐅᔭᒻᒥ ᐅᑭᐊᒻᒥᓗ

ᐊᒃᑐᐃᓂᐅᓯᓐᓇᕆᐊᒡᓕᑦ ᑕᕆᐅᒻᒥ ᐅᒥᐊᕐᔪᐊᕐᓂᑦ

ᐃᖅᑐᐊᖅᑐᖅ 1. ᐊᒃᑐᐃᓂᐅᓯᓐᓇᕆᐊᓖᑦ ᑕᕆᐅᒻᒥ ᐅᒥᐊᕐᔪᐊᕐᓂᑦ ᐊᑐᕐᓗᑎᒃ ᐊᒃᑐᐃᓗᐊᖅᑕᐃᓕᓂᕐᒧᑦ 
ᐅᒥᐊᕐᔪᐃᑦ ᐊᑉᖁᑎᖏᓐᓂ ᑕᕆᐅᑉ ᓂᕐᔪᑭᖏᓐᓄᑦ ᐊᒪ ᐊᕙᑎᖏᓐᓄᑦ.

ᐊᒃᑐᐃᓂᐅᓯᓐᓇᕆᐊᓖᑦ ᑕᕆᐅᒻᒥ ᐅᒥᐊᕐᔪᐊᕐᓂᑦ ᖃᖓᑯᑦ ᐊᒃᑐᐃᓂᐅᓇᔭᖅᐸᓐ  

ᕿᓂᕈᑎᑦ ᓂᕐᔪᑎᓐᓂᒃ ᑐᖁᑎᑦᓯᔪᓪᓗᐊᖅᐳᑦ, ᑭᐊᕋᐱᐊᓐᒥ ᑐᖁᔪᖃᓚᐅᕐᒪᑐᑦ. 
ᕿᓂᕈᑎᑦ ᓂᕐᔪᑎᓐᓂᒃ ᖁᒡᓗᐃᓐᓂᓗᐊᕈᖕᓇᖅᐳᑦ ᐃᒡᒪᓂᓯᐅᖅᑐᓐᓂᒃ.

ᓯᑯᖃᖏᑐᖅ 

ᖄᖅᑎᕆᓂᖅ ᑯᒡᔪᐊᕐᒥ ᐊᖏᓂᖅᓴᑦ ᐅᒥᐊᕐᔪᐃᑦ ᑎᑭᑕᖃᕐᓗᒋᑦ ᕿᓇᓗᑲᓂᒃ 
ᒪᖃᐃᑦᑕᖅᓯᓐᓇᖅᐳᑦ. ᑎᐊᓐᓇᑐᑦ ᑕᒫᓐᓂ ᐱᔫᓪᓗᐊᕐᒪᑕ ᖄᖅᑕᖅᑐᓐᓂᒃ 
ᐊᑐᓕᕐᓂᖅᐸᑕ. 

ᐅᑭᐅᓗᒃᑖᖅ

ᓯᑯᓯᐅᑎᑦ ᐅᒥᐊᕐᔪᐃᑦ ᐊᒃᑐᐃᓂᖏᑦ ᒪᓐᓇ ᖃᐅᔨᒪᔭᐅᖏᑐᑦ ᑕᒪᐅᖓ 
ᑎᑭᑦᑐᖃᓚᐅᖅᓯᒪᖏᒻᒪᑦ ᓱᓕ. ᑭᓯᐊᓐᓂ ᓂᐅᕙᐅᓐᓛᓐᒥ ᓚᐸᕋᑐᐊᒥᓗ ᓇᑦᑏᑦ 
ᐊᒥᓲᓂᖏᑦ ᓱᓐᓂᓗᐊᖅᑑᔭᖅᓯᒪᖏᑐᑦ. ᓯᑯᓯᐅᑎᑦ ᐃᓱᒫᓗᒍᕼᐅᓗᐊᖏᒻᒪᑕ. 
ᐱᐅᓂᖓ ᐅᑭᐅᒻᒥ ᐅᒥᐊᕐᔪᐃᑦ ᑎᑭᒐᔪᖕᓂᖅᓴᐅᓕᕋᔭᕐᒪᑕ. 
ᓇᑦᑎᖅᓯᐅᕐᓂᕐᒥᒃ ᐊᔪᖅᓇᖏᓐᓂᖅᓴᐅᓕᕋᔭᖅᐳᖅ. ᒪᖃᐃᑎᑦ ᐊᓯᐊᓐᓄᑦ 
ᒪᖃᐃᑕᖏᓂᖅᓴᐅᓕᕋᔭᕐᒪᑕ ᓯᑯᒃᑯᑦ ᐱᖏᓂᖅᓴᐅᓕᕐᓗᑎᒃ.

N/A

ᐅᖅᓱᐊᓗᖕᒥᒃ ᑯᕕᔪᖃᕐᓂᖅᐸᑦ ᓂᕐᔪᑎᓗᒃᑖᑦ ᐊᒃᑐᒐᐅᓇᔭᖅᐳᑦ. 
ᐅᑭᐅᓂᒡᓗ ᐊᒥᓱᓐᓂᒃ ᑭᓯᐊᓐᓂ ᓂᕐᔪᑎᑦ ᐃᓕᖁᓯᕐᒥᖕᓄᑦ ᐅᑎᕋᔭᕐᖢᑎᒃ 
(ᓂᕆᔭᒃᓴᖅᓯᐅᖅᑕᕐᓗᑎᒃ ᐊᔭᒻᒥ ᓄᓇᒻᒥ, ᓄᓇᖃᓕᕐᓗᑎᒡᓗ). ᑯᕕᓐᓂᖅ 
ᐅᖓᓯᑲᓗᐊᖅᐸᑦ ᐊᒃᑐᐃᔫᓪᓗᐊᖅᐳᖅ ᑕᕆᐅᕐᒥᐅᓐᓂᒃ ᓂᕐᔪᑎᓐᓂᒃ.

ᐅᑭᐅᓗᒃᑖᖅ

ᐅᒥᐊᕐᔪᐃᑦ ᐃᖏᕋᓕᓂᖏᑦ (ᐊᑉᖁᓇᕐᓂᖓᑦ) ᓯᒡᔭᒻᒥ ᓄᓇᒻᒥᒃ 
ᓄᖑᑎᑦᓯᕙᓪᓕᐊᕗᖅ.

ᐊᐅᔭᒻᒥ ᐅᑭᐊᒻᒥᓗ

ᐃᖅᑐᐊᖅᑐᖅ 1. ᐊᒃᑐᐃᓂᐅᓯᓐᓇᕆᐊᓖᑦ ᑕᕆᐅᒻᒥ ᐅᒥᐊᕐᔪᐊᕐᓂᑦ ᐊᑐᕐᓗᑎᒃ 
ᐊᒃᑐᐃᓗᐊᖅᑕᐃᓕᓂᕐᒧᑦ ᐅᒥᐊᕐᔪᐃᑦ ᐊᑉᖁᑎᖏᓐᓂ ᑕᕆᐅᑉ ᓂᕐᔪᑭᖏᓐᓄᑦ ᐊᒪ ᐊᕙᑎᖏᓐᓄᑦ.

ᐊᒃᑐᐃᓂᐅᓯᓐᓇᕆᐊᓖᑦ ᑕᕆᐅᒻᒥ ᐅᒥᐊᕐᔪᐊᕐᓂᑦ ᖃᖓᑯᑦ ᐊᒃᑐᐃᓂᐅᓇᔭᖅᐸᓐ  

ᖃᐅᔨᔪᖃᓚᐅᖅᓯᒪᖏᑐᖅ ᑐᓴᖅᑐᖃᖅᖢᓂᓘᓃᑦ ᐅᒥᐊᕐᔪᐊᕐᓂᒃ ᓂᕐᔪᑎᓐᓂᒃ 
ᐃᔅᖢᐃᓕᓵᖅᑐᓐᓂᒃ.

ᐅᑭᐅᓗᒃᑖᖅ

ᐅᒥᐊᕐᔪᐃᑦ ᑎᑭᑕᕌᖓᒻᒥᒃ ᑕᕆᐅᒻᒥ ᓂᕐᔪᑎᑦ ᓄᓇᒧᖅᓕᖅ ᒪᖓᓱᕐᒪᑕ 
ᒪᖃᐃᑕᐅᔫᓪᓗᐊᓂᖅᓴᐅᓕᓱᖅᐳᑦ.

ᐊᐅᔭᒻᒥ ᐅᑭᐊᒻᒥᓗ

ᓂᕐᔪᑎᑦ ᐊᒃᑐᒐᐅᔭᕌᖓᑕ ᐃᓄᐃᑦᑕᐅᖅ ᐊᒃᑐᒐᐅᓱᖅᐳᑦ. 
ᐃᓄᐃᓴᖕᓂᖅᓴᐅᓕᕐᒪᑕ ᐊᒻᒪ ᓄᓇᒻᒧᑦ ᐊᓯᐊᓐᓄᑦ ᓅᐸᓕᐊᓕᖅᖢᑎᒃ.

ᐅᑭᐅᓗᒃᑖᖅ

ᕿᓇᓗᒐᐃᑦ ᒪᖓᑉᐸᒃᐳᑦ ᓂᐱᖁᖅᑐᓗᐊᕐᓂᖓᓐᓄᑦ ᐅᒥᐊᕐᔫᑉ.

•  ᓯᒡᔭᒧᑦ ᒪᖓᑦᑐᑦ ᐱᑕᕆᓂᕐᒥᒃ ᐊᔪᕐᓇᖏᓂᖅᓴᐅᓕᖅᐸᒃᐳᑦ. ᒪᖃᐃᑎᑦ 
ᑮᓇᐅᔭᐃᔭᕐᓗᐊᖏᓐᓂᖅᓴᐅᓕᕐᓗᑎᒃ ᐅᖅᓱᓐᓄᑦ; ᐊᒻᒪ

•  ᑭᓯᐊᓐᓂ ᐅᖓᕙᓐᓄᑦ ᒪᖓᑦᑐᑦ ᐊᔪᕐᓇᕐᓂᖅᓴᐅᓕᖅᐸᖕᒪᑕ ᒪᖃᐃᑎᑦ 
ᑮᓇᐅᔭᐃᔭᕐᓂᖅᓴᐅᓕᕐᓗᑎᒃ ᐅᖅᓱᕋᓗᖕᓄᑦ.

ᐊᐅᔭᒻᒥ ᐅᑭᐊᒻᒥᓗ

ᐊᕐᕕᐊᒥ ᒪᖃᐃᑎᑦ ᐅᖃᖃᑎᒌᒃᑕᔪᖕᒪᑕ ᓂᕐᔪᑎᑦ ᓇᓂᓯᐅᕐᓂᖏᓐᓂᒃ, 
ᐅᑉᓗᒻᒥ ᐊᔭᖑᖅᓯᒪᓕᖅᐳᑦ ᓇᓂᓯᐅᖅᑕᕐᓂᖏᑦ. ᐅᖓᕙᓕᐊᕐᓂᖅᓴᐅᑉᓗᑎᒃ 
ᒪᖃᐃᑕᕆᐊᖃᖅᓕᖅᐳᑦ.

ᐅᑭᐅᓗᒃᑖᖅ

ᖃᔭᖅᑐᖅᑐᑦ ᓱᑉᓗᓕᖕᒥᒃ ᐊᐳᖅᓯᔪᖕᓇᕐᒪᑕ ᑭᕕᓯᒪᔪᒻᒥᒃ. ᖃᐅᔨᒪᓚᖏᒪᑕ 
ᓱᑉᓗᓕᒃ ᑕᑯᒃᓴᐅᖏᑎᓪᓗᒍ. ᐅᓐᓄᑯᑦ ᓇᓗᓇᐃᑯᑕᖃᖏᓂᖓᓐᓄᑦ 
ᓱᑉᓗᓕᐅᑉ ᐅᕙᓘᓃᑦ ᓯᑯᖃᖅᑎᓪᓗᒍ. ᓇᓗᓇᐃᑯᑕᖏᑦ ᑕᑯᒃᓴᐅᔭᕆᐊᖃᖅᐳᑦ 
ᐃᑯᒪᓗᑎᒡᓗ. ᐱᐅᖏᓇᔭᕐᒪᑦ ᖃᔭᕆᐊᖅ ᐊᐳᖅᓯᓇᔭᖅᐸᑦ ᓱᑉᓗᓕᖏᒥᒃ 
ᓯᖁᒥᑕᐅᓗᓂᓗ.

ᐅᑭᐊᒻᒥ (ᐊᒃᑑᐸᒥᕋᓗᒃ)

ᐃᖅᑐᐊᖅᑐᖅ 2. ᐊᒃᑐᐃᓂᖓ ᐅᒥᐊᕐᔪᐃᑦ ᐃᖏᕋᓂᖏᑕ ᐊᑐᕐᓗᑎᒃ ᐊᒃᑐᐃᓗᐊᖅᑕᐃᓕᓂᕐᒧᑦ ᐅᒥᐊᕐᔪᐃᑦ 
ᐊᑉᖁᑎᒃᓴᖏᑦ ᓄᓇᓕᒥᐅᓐᓄᑦ

ᐅᒥᐊᕐᔪᐃᑦ ᐊᑉᖁᑎᖓ ᖃᓂᑦᑐᖅᑕᖅ ᑕᓯᐅᔭᕐᔪᐊᕐᒧᑦ 
•  ᐊᑐᒐᐅᑕᖏᓗᓐᓂ ᐅᒥᐊᕐᔪᐊᕐᓄᑦ ᐱᐅᓂᖅᓴᐅᓇᔭᖅᐳᖅ (ᐊᔨᖑᐊᖅ 14);
•  ᐊᔪᕐᓇᕐᓂᖅᐸᑦ ᐊᑐᒐᐅᖏᓂᖅ ᑭᓯᐊᓐᓂ ᐱᔭᕆᐊᓕᖕᓄᑦ ᐊᑐᒐᐅᑦᑕᕐᓗᓐᓂ (ᐱᖁᑎᓐᓂᒃ ᐊᒡᔭᖅᑐᖅᑐᓄᑦ, 
ᐅᖓᑕᖅᑐᒃᓴᓐᓄᑦ, ᕿᓂᖅᑎᓐᓄᑦ (ᐊᔨᖑᐊᖅ 14); ᐊᒻᒪ

•  ᑲᔪᓯᓂᖅ ᐊᔪᕐᓇᕐᓂᖅᐸᑦ ᖃᐅᔨᓴᐅᑦ ᐊᑐᕐᓗᒍ, ᓂᐱᖃᓗᐊᖅᑕᐃᓕᓂᖅ ᐊᒻᒪ ᐊᑉᖁᓇᕐᓂᕐᓗᑦ 
ᐊᒃᑐᒐᐅᑕᐃᓕᓂᖅ ᓯᒡᔭᒻᒥ (ᓄᓇ ᓄᖑᓴᓗᐊᖅᑕᐃᓕᓂᕐᒧᑦ) ᒥᑎᒡᓕᒋᐊᕆᐊᖃᖅᐳᑦ (ᐊᔨᖑᐊᖅ 15).

ᐊᕿᒋᐊᖅᓯᒪᔪᖅ ᐊᑉᖁᑎᒋᓇᔭᖅᑕᖓ ᓯᕗᓪᓕᖅ 1* (ᐊᔨᖑᐊᖅ 14) ᐅᓐᓇ:

•  ᑕᓯᐅᔭᕐᔪᐊᑉ ᑭᕙᑖᓐᓂ ᐅᒥᐊᕐᔪᐃᑦ ᐊᑉᖁᑎᖓᑦ ᐊᑐᒐᐅᔭᕆᐊᖃᖏᓚᖅ;

•  ᐅᒥᐊᕐᔪᐊᓗᒃᑖᑦ ᐊᑕᐅᓯᕐᒥ ᐊᑉᖁᑎᖃᕆᐊᖃᖅᐳᑦ ᑕᓯᐅᔭᕐᔪᐊᕐᒥ ᓄᓇᓕᖕ`ᓄᑦ ᐊᑉᑕᐅᓱᖅᑐᒻᓂᒃ; ᐊᒻᒪ   

•  ᐊᑐᖅᑐᐊᒐᐅᔪᑦ ᑭᓯᒻᒥᒃ ᐅᒥᐊᕐᔪᐃᑦ ᐊᑉᖁᒻᒥᒃ ᐊᑐᕆᐊᖃᖅᐳᑦ ᓄᓇᓕᖕᓂᑦ ᐊᒻᒪ ᓄᓇᓕᖕᓄᑦ.

ᐊᕿᒋᐊᖅᓯᒪᔪᖅ ᐊᑐᒐᐅᔪᓪᓗᐊᖅᑐᖅ ᐊᑉᖁᑦ ᓇᓴᐅᑎᖓ 2* (ᐊᔨᖑᐊᖅ 14) ᐅᓐᓇ:

•  ᑭᕙᑖᓐᓄᑦ ᖃᓂᑦᑐᖅᑕᖅ ᑕᓯᐅᔭᕐᔪᐊᑉ ᓯᒡᔭᖓᓐᓄᑦ ᐊᓯᖏᓐᓄᑦ ᐊᑐᖅᑕᐅᔭᕆᐊᖃᖏᑐᖅ;

•  ᐅᒥᐊᕐᔪᐃᑦ ᑕᒪᕐᒥᒃ ᐊᑕᐅᓯᕐᒥᒃ ᐊᑉᖁᑎᖃᕆᐊᖃᖅᐳᑦ, ᓯᓕᖕᓂᖅᓴᒻᒥᒃ ᑕᓯᐅᕐᔭᕐᔪᐊᕐᒧᑦ; ᐊᒻᒪ  

•  ᐊᑉᖁᑎᓗᐊᕕᒃ ᓯᓕᒃᓯᒋᐊᕆᐊᖃᖅᐳᖅ ᐅᒥᐊᕐᔪᐃᑦ ᐃᓱᒪᒋᓗᒋᑦ.

ᓄᑕᒻᒥᒃ ᐊᕿᐅᒪᓂᖅᓴᒻᒥᒃ ᓄᓇᖑᐊᖅᑕᖃᕆᐊᓕᒃ (ᐊᔨᖑᐊᖅ 15).
•  ᑕᕆᐅᖅ ᐊᕐᕕᐊᑉ ᓴᓂᐊᓐᓂ ᐊᔭᖑᖅᐸᓕᐊᒃᒪᑦ ᐃᑲᓂᖅᓴᐅᓕᕐᖢᓂᓗ;

•  ᑎᓂᓐᓂᐅᑉ ᐅᖓᑖᓐᓂ ᐃᑲᓂᖃᓕᖅᒪᑦ ᐊᒻᒪ ᑎᓂᓐᓂᖅᑕᖃᓕᖅᖢᓐᓂ; ᐊᒻᒪ  

•  ᓇᓗᓇᐃᖅᓯᒪᑎᐊᖅᑐᒻᒥᒃ ᐊᑉᖁᒻᒥᒃ ᐅᖅᓱᐊᓗᖕᓂᒃ ᐊᒡᔭᖅᓯᔪᓐᓄᑦ ᐱᑕᖃᕆᐊᖃᓕᖅᐳᖅ.

ᑎᖕᒥᓲᑦ ᐊᑕᐅᓰᓴᕐᒥᒃ ᐊᑐᔪᖕᒪᑕ ᖃᖓᑕᔭᕌᖓᒻᒥᒃ. ᐅᒥᐊᕐᔪᐃᑦ ᑎᐊᓐᓇᑐᑦ ᐱᑦᑕᖅᐸᑕ ᓄᓇᓕᖕᒥᐅᑦ 
ᖁᕕᐊᓱᒐᔭᕐᒪᑕ ᐊᒃᑐᐃᓗᐊᕐᓇᖏᑐᒻᒥ ᐅᒥᐊᕐᔪᐃᑦ ᐊᑉᖁᑎᖃᖅᑕᕐᓗᑎᒃ.

ᐃᓕᓯᒪᐃᓐᓇᖅᑐᑦ, ᐃᑯᒪᓱᖅᑐᑦ ᑕᒻᒪᕇᒃᑯᑎᑦ ᓇᓗᓇᐃᑯᑕᑦ ᐳᒃᑕᖁᑎᑦ ᐅᕙᓗᓂᑦ ᓄᓇᖑᐊᓕᕆᔪᒻᒥᒃ 
ᐊᑐᓱᖅᑐᑦ ᐃᑲᓂᕐᓂᒃ ᑎᓂᖑᓂᐅᑉ ᓇᓕᖏᓐᓂᒃ ᐅᒥᐊᕐᔪᐃᑦ ᓇᓗᓴᐃᑯᑕᖃᖅᑕᕐᓗᑎᒃ (ᑯᒡᔪᐊᕐᒥᑐᑦ 
ᐊᑐᒐᐅᓱᖅᑐᓐᓂᒃ).

ᑕᕆᐅᖅ ᐃᑲᓕᕙᓪᓕᐊᖕᒪᑦ, ᑕᓯᐅᔭᕐᔪᐊᖅ ᐃᒃᑲᓗᐊᕈᒫᓕᖅᒪᑦ ᐅᒥᐊᕐᔪᐊᕐᓄᑦ. ᑎᓂᓐᓃᑦ ᐅᓗᕆᐊᓇᕐᒪᑕ 
ᐅᑭᐅᓐᓂᒃ ᐊᒥᓱᓐᓂᒃ. ᐃᒃᓴᕐᕕᒃᑕᖃᕆᐊᖃᓕᖅᐳᖅ ᐅᓯᖏᔭᐃᑉᕕᖕᒥᒃ ᓄᓇᓕᖕᒥ.

ᐅᒥᐊᕐᔪᐃᑦ ᐊᑉᖁᑎᖏ ᓂᕐᔪᑎᑦ ᐊᑉᖁᑎᖏᓐᓂᓯᐅᕐᒪᑕ. ᐅᒥᐊᕐᔪᐃᑦ ᖃᐅᔨᓴᕆᐊᖃᖅᐳᑦ ᓇᑦᑎᕐᓂᒃ, ᑑᒑᓕᖕᓂᒃ, 
ᐊᒪ ᕿᓇᓗᒐᕐᓂᒃ ᐊᑉᖁᑎᖏᓐᓂ (ᐱᓗᐊᖅᑐᒻᒥᒃ ᑕᓯᐅᔭᕐᔫᑉ ᑭᕙᑎᖓᓐᓂ ᓯᒡᔭᖓᓐᓂ).

ᓇᓗᓇᐃᑯᑕᖅ 3. ᐊᑐᓕᖁᔭᐅᓯᒪᔪᑦ ᐊᒃᑐᐃᓗᐊᖅᑕᐃᓕᓂᕐᒧᑦ ᐅᒥᐊᕐᔪᐃᑦ ᐊᑉᖁᑎᖏᓐᓂ

ᐊᑐᓕᖁᔭᐅᓯᒪᔪᑦ ᐅᑯᓄᖓ ᐊᒃᑐᐃᓗᐊᖅᑕᐃᓕᓂᕐᒧᑦ ᐅᒥᐊᕐᔪᐃᑦ 
ᐊᑉᖁᑎᒃᓴᖏᑦ 

*ᐊᕿᒋᐊᖅᓯᒪᔪᑦ ᐅᒥᐊᕐᔪᐃᑦ ᐊᑉᖁᑎᒃᓴᖏᑦ ᑎᑎᕋᐅᔭᖅᓯᒪᑐᐃᓐᓇᖅᐳᑦ ᐊᒻᒪ ᐅᖃᖃᑎᖃᕐᓗᓐᓂ ᑲᓇᑕᒻᒥ 
ᑕᕆᐅᓕᕆᔨᓐᓂᒃ (ᓄᓇᖑᐊᓕᐅᖅᑎᑦ) ᐊᒻᒪ ᐅᒥᐊᕐᔪᐃᑦ ᑲᒻᐸᓂᖕᑦ ᓇᒻᒪᑎᐊᕐᓂᐊᕐᒪᑦ ᐊᑭᑐᓗᐊᖏᓗᓂᓗ 
ᐅᒥᐊᕐᔪᐃᑦ ᐊᑉᖁᑎᖏᑦ. ᓄᓇᓖᑦ ᐊᑭᓖᓗᐊᕈᐊᖏᒪᑕ ᐅᒥᐊᕐᔪᐃᑦ ᐅᓯᔭᖏᓐᓂᒃ ᐊᑉᖁᑎᓴᐅᓂᐊᖅᑐᑦ 
ᐊᑐᓕᖅᑎᑕᐅᓐᓂᖅᐸᑕ.

ᐅᒥᐊᕐᔪᐊᓕᕆᔨᑦ ᐃᑲᔪᖅᑐᒐᐅᕗᑦ ᑐᓴᐅᒪᑎᑦᓯᓂᕐᒥᒃ ᐱᖃᕐᓗᑎᒃ ᓄᓇᓕᖕᓄᑦ ᖃᐅᔨᒪᓂᐊᕐᒪᑕ ᑎᑭᕕᕐᓴᖏᓐᓂᒃ 
ᐊᑉᖁᑎᖏᓂᒡᓗ ᐊᓯᐊᖑᖅᑐᖃᕐᓂᖅᐸᓪᓗ, ᑯᕕᔪᖃᕐᓂᖅᐸᑦᓗ ᐅᖅᓱᐊᓗᖕᒥᒃ. ᐱᐅᓇᔭᖅᐳᖅ ᕼᐊᒻᓚᑦ ᐊᒻᒪ 
ᒪᖃᐃᑎᑦ ᑲᑎᒪᔨᖏᑦ ᑐᓴᐅᒪᑎᑕᐅᓗᑎᒃ ᑐᓴᖅᑎᑦᓯᓇᔭᕐᒪᑕ ᓄᓇᓕᖕᒥᐅᓐᓂᒃ ᓇᓚᐅᑎᑯᕋᓗᒃ ᑐᓴᕈᑎᓐᓂᒃ 
ᐃᓕᓯᑦᑕᕋᓗᒡᓗᑎᒃ ᓄᓇᓕᖕᒥ ᐊᒻᒪ ᕕᔅᐳᒃᑯᑦ.

ᐅᒥᐊᕐᔪᐃᑦ ᐊᑐᐃᓐᓇᐅᔭᕆᐊᓖᑦ ᑯᕕᔪᖃᕐᓂᖅᐸᑦ (ᐃᓕᓐᓂᐊᖅᓯᒪᔪᓐᓂᒃ ᐱᓕᕆᔨᖃᕐᓗᑎᒃ, 
ᐱᓕᕆᔪᑎᖃᑎᐊᕐᓗᑎᒃ) ᑐᓴᖅᑎᑦᓯᓗᑎᒃ ᓄᓇᓕᖕᒥᒃ, ᖃᐅᔨᒪᑎᐊᖅᑐᖃᕐᓗᓐᓂ ᑯᕕᔪᖃᕐᓂᖅᐸᑦ ᐊᒻᒪ 
ᓴᓗᒻᒪᖅᓴᒐᐅᓂᖓᓐᓂᒃ.

ᓄᓇᓕᖕᒥᐅᑦ ᖃᐅᔨᒪᑎᐊᖅᒪᑕ ᐃᒫᓐᓂᒃ, ᓯᑯᒻᒥᒃ ᐊᒻᒪ ᓄᓇᒻᒥᒃ. ᐃᓱᒪᓕᐅᑎᔭᐅᕗᑦ ᕿᓂᕐᓂᖅ ᐊᒻᒪ ᐅᖅᓱᒻᒥᒃ 
ᑯᕕᔪᖃᕐᓂᖅᐸᑦ ᓄᓇᓕᖕᒥᑦ ᑐᑭᓯᒋᐊᓚᐅᕐᓗᓐᓂ ᖃᐅᔨᒪᑎᐊᕐᒪᑕ.

ᐊᕐᕕᐊᑦ ᑯᕕᔪᖃᕐᓂᖅᐸᑦ ᐋᕿᐅᒪᖏᒻᒪᑦ, ᑭᓯᐊᓐᓂ ᐋᕿᐅᒪᔭᕆᐊᓕᐅᒐᓗᐊᖅ (ᐃᓕᓐᓂᐊᖅᑎᑕᐅᓯᒪᓗᓄᑎᒃ, 
ᐱᖁᑎᖃᑎᐊᕐᓗᑎᒃ).

ᐊᑉᖁᓇᕐᓃᑦ ᖃᐅᔨᓴᒐᐅᓗᑎᒃ ᐊᒃᑐᐃᓂᖏᓐᓂᒃ ᑕᕆᐅᑉ ᓯᒡᔭᖓᑕ ᓄᓇᐃᕈᑎᕙᓪᓕᐊᓂᖓᓐᓂᒃ.

ᖃᐅᔨᓴᕐᒐᐅᓂᖓ ᑎᑎᕋᒐᐅᓂᖓᓪᓗ ᐊᒃᑐᐃᓂᖏᓐᓂᒃ ᐅᒥᐊᕐᔪᐃᑦ ᐅᑭᐅᖅᑕᖅᑐᒻᒥ, ᑲᓇᑕᐅᑉ ᒐᕙᒪᖏᓐᓂᑦ 
ᓄᓇᕘᒥᐅᓂᓪᓘᕙ ᐊᑭᓕᒐᐅᓗᓐᓂ ᑲᓇᑕᑉ ᒐᕙᒪᖏᓐᓄᑦ, ᐱᔭᕆᐊᖃᓕᕐᓂᖅᐸᑦ.

ᑲᑎᒪᔨᐊᓛᖅᑕᖃᕐᓗᓐᓂ ᐅᒥᐊᕐᔪᐃᑦ ᐊᑉᖁᑎᒃᓴᖏᓐᓂᒃ ᐃᓱᒪᓕᐅᖅᑎᓐᓂᒃ ᐃᓄᐃᑦ ᓄᓇᖓᓐᓂ, ᒪᖃᐃᑎᓐᓂᑦ, 
ᓄᓇᓕᖕᒥᑦ, ᐊᒻᒪ ᓄᓇᕘᓗᒃᑖᒻᒥᑦ. ᑕᒪᕐᒥᒃ ᐃᓚᐅᓇᔭᕐᒪᑕ ᐃᑲᔪᕐᓗᑎᒡᓗ. ᐊᕐᕕᐊᖏᓐᓇᑦᓈᖑᖏᑐᖅ ᐅᒥᐊᕐᔪᐃᑦ 
ᐊᑉᖁᑎᖓᑦ ᐅᑭᐅᖅᑕᖅᑐᓗᒃᑖᒻᒧᑦ ᑐᕌᖓᖕᒪᑦ.

ᐃᓚᐅᔪᑦ ᐃᓱᒪᖕᒪᑕ ᐊᐱᕆᔪᒪᑉᓗᑎᒃ ᐊᕐᕕᐊᑉ ᒪᖃᐃᑎᖏᑕ ᑲᑎᒪᔨᖏᓐᓂᒃ ᑐᓴᕐᓂᓗᒡᓗᑎᒃ ᐸᕐᓇᐃᔨᑯᓐᓂᑦ 
ᐊᕐᕕᐊᓐᓂ, ᐃᓚᐅᔪᒪᓐᓂᖅᐸᑕ ᓄᓇᕗᒻᒥ ᑕᕆᐅᓕᕆᔨᑦ ᑲᑎᒪᔨᖏᓐᓂ, ᖃᓄᕐᓗ ᒪᖃᐃᑎᑦ ᑲᑎᒪᔨᖏᑦ 
ᐃᓚᐅᔪᓪᓗᐊᕐᒪᖔᑖ ᐅᒥᐊᕐᔪᐃᑦ ᐊᑉᖁᑎᖏᓐᓂᒃ ᐃᓱᒪᓕᐅᕐᓂᕐᒥᒃ ᐊᒻᒪ ᐅᖃᐅᓯᖃᕐᓂᕐᒥᒃ ᐅᒥᐊᕐᔪᐊᕐᓂᒃ.

ᐱᓕᕆᐊᑦ ᖃᓄᐃᓕᐅᕈᑎᖏᓐᓂᒃ ᐱᓕᕆᐊᓕᐅᒐᓗᐊᖅ ᐅᓂᑉᑲᖅᓯᒪᔪᓐᓂᒃ ᑎᒥᐅᔪᓐᓂᑦ (ᓄᓇᕗ ᒐᕙᒪᖏᓐᓂᑦ, 
ᐸᕐᓇᐃᔨᑯᓐᓂᑦ, ᖃᐅᔨᓴᖅᑎᓂᓘᕙ) ᐊᓯᖏᓐᓄᑦ ᐅᖃᐅᓯᐅᓗᑎᒃ ᑭᑐᒥᐊᑦ ᑐᓴᐅᒪᑎᐊᕐᓂᐊᕐᒪᑕ ᓄᓇᓕᖕᒥ.

ᓄᓇᓕᖕᒥᐅᑦ ᑐᓴᐅᒪᑎᑕᐅᑎᐊᕐᓗᑎᒃ ᐃᔅᖢᐊᕋᔭᖅᐳᖅ ᐅᒥᐊᕐᔪᐃᑦ ᐊᑉᖁᑎᖏᑦ ᐊ’ᔭᖑᒐᐅᒋᐊᕌᖓᑕ, 
ᖃᐅᔨᓴᕈᑎᓂᒡᓘᕙ ᐊᑐᕆᐊᕌᖓᑕ, ᓂᐱᖃᓗᐊᕐᓂᖅᐸᑦ ᐊᒻᒪ ᐊᑉᖁᓇᐃᑦ ᓄᓇᐅᑉ ᓄᖑᕙᓪᐊᓕᓂᖓᓐᓄᑦ 
ᐊᒃᑐᐃᓂᖃᕐᓂᐊᕐᓂᖅᐸᑦ.

ᑐᓴᐅᒪᔪᑎᑦ ᐅᑯᐊ ᓇᓕᐊᒥᐊᖅ ᐊᑐᒐᐅᔫᓪᓗᐊᖅᐳᖅ: ᖃᕆᑕᐅᔭᑯᑦ ᑎᑎᕋᕐᓗᓐᓂ, ᓈᓚᐅᑎᒃᑯᑦ, ᓄᓇᕗᒻᒥ 
ᑲᓇᑕᒻᒥᓗ ᓰᐲᓰᒃᑯᑦ, ᕖᔅᐳᒃᑯᑦ ᐊᒻᒪ ᑐᓴᒐᒃᓴᓐᓂᒃ ᓂᕕᖓᐃᑕᕐᓗᓐᓂ ᓄᓇᓕᖕᒥ.

ᐊᕐᕕᐊᕐᒥᐅᑦ ᐃᓚᐅᔭᕆᐊᓕᐅᒐᓗᐃᑦ ᐱᕙᓪᓕᐊᓂᖓᓐᓂ ᐊᒻᒪ ᒥᐊᓂᕆᔭᐅᓂᖓᓐᓂᒃ ᐊᒃᑐᐃᓗᐊᖅᑕᐃᓕᓂᕐᒧᑦ 
ᐅᒥᐊᕐᔪᐃᑦ ᐊᑉᖁᑎᒃᓴᖏᑦ.

ᓇᓗᓇᐃᑯᑕᖅ 3. ᐊᑐᓕᖁᔭᐅᓯᒪᔪᑦ ᐊᒃᑐᐃᓗᐊᖅᑕᐃᓕᓂᕐᒧᑦ ᐅᒥᐊᕐᔪᐃᑦ ᐊᑉᖁᑎᖏᓐᓂ 

ᐊᑐᖁᔭᐅᓯᒪᔪᑦ ᓄᓇᖑᐃᑦ ᐅᑯᓄᖓ ᐊᒃᑐᐃᓗᐊᖅᑕᐃᓕᓂᕐᒧᑦ 
ᐅᒥᐊᕐᔪᐃᑦ ᐊᑉᖁᑎᒃᓴᖏᑦ
ᓄᓇᖑᐃᑦ ᐅᑯᓂᖓ ᐃᓗᓕᖃᖅᐳᑦ: 
•  ᐊᑐᒐᐅᓱᐊᖅᑐᑦ ᐊᑉᖁᑕᐅᔪᑦ ᓯᓕᖕᓂᖅᓴᑦ ᓯᒡᔭᒻᒥᒃᕝᑦ ᐅᖓᓯᖕᓂᖅᓴᑦ ᐊᒻᒪ ᓄᓇᓕᐅᑉ ᐊᑉᖁᑎᖏᓐᓂᑦ, 
•  ᐅᕐᓂᒋᐊᖃᖏᑐᑦ, 
•  ᐱᔭᕆᐊᖃᖅᑐᓐᓂᒃ ᐅᓯᓂᕐᐊᓗᓐᓂ ᐃᖏᕋᓂᐊᕐᓗᓐᓂ ᑭᓯᐊᓐᓂ, 
•  ᐅᔨᕆᔭᐅᔭᕆᐊᓖᑦ ᓄᓐᓇᑦ ᓄᑖᓐᓂᒃ ᐊᑐᕆᐊᓕᖕᒥᒡᓗ ᓄᓇᖑᐊᖅᑕᖃᓕᕐᓗᓐᓂ, ᐊᒻᒪ  
•  ᒪᓕᒐᖃᖅᑐᑦ ᐊᑐᕆᐊᓖᑦ (ᖃᐅᔨᓴᐅᑎᖃᖏᑐᑦ ᐊᒻᒪ ᓂᐱᖃᓗᐊᖅᑕᐃᓕᔪᑎᖃᖅᑐᑦ).

ᐊᔨᖑᐊᖅ 14. ᐊᑐᓕᖁᔭᐅᓯᒪᔪᑦ ᐊᒃᑐᐃᓗᐊᖅᑕᐃᓕᓂᕐᒧᑦ ᐅᒥᐊᕐᔪᐃᑦ ᐊᑉᖁᑎᒃᓴᖏᑦ

ᐊᔨᖑᐊᖅ 15. ᐊᑐᓕᖁᔭᐅᓯᒪᔪᑦ ᐊᒃᑐᐃᓗᐊᖅᑕᐃᓕᓂᕐᒧᑦ ᐅᒥᐊᕐᔪᐃᑦ ᐊᑉᖁᑎᒃᓴᖏᑦ

ᑐᒃᓯᕋᐅᑎᑦ ᑐᑭᓯᑲᓂᕈᑕᐅᓂᐊᖅᑐᓐᓄᑦ
ᓄᓇᓕᖕᒥᐅᑦ ᑐᒃᓯᕋᑲᓂᖅᑐᑦ ᑐᑭᓯᑲᓂᕈᒪᑉᓗᑎᒃ ᐅᑯᓂᖓ ᐅᖃᐅᓯᐅᔪᓐᓂᒃ:

n    ᓇᓕᐊᒥᐊᖅ ᒐᕙᒪᒃᑯᑦ ᐅᖅᓱᐊᓗᖕᒥᒃ ᑯᕕᑎᑦᓯᑕᐃᓕᔫᓗᐊᕐᒪᖔᑖ ᑕᕆᐅᒻᒧᑦ, ᓇᓕᐊᖑᓂᐊᕐᐸ 
ᒐᕙᒪᐅᔪᖅ;

n   ᒪᓕᒐᐃᑦ ᐱᖁᔭᐃᓪᓗ ᐅᒥᐊᕐᔪᐃᑦ ᑯᕕᑎᑦᓯᑕᖅᑐᑦ ᐊᑕᑯᓐᓂᒃ ᑕᓯᐅᔭᕐᔪᐊᕐᒧᑦ;

n   ᑲᓇᑕᐅᑉ ᒐᕙᒪᖏᑦ ᖃᐅᔨᒪᓐᓂᖅᐸᑕ ᐅᒥᐊᕐᔪᐃᑦ ᑯᕕᑎᑦᓯᑕᕐᒪᑕ ᐊᑕᑯᓐᓂᒃ ᑕᓯᐅᔭᕐᔪᐊᕐᒧᑦ, ᖃᓄᖅ 
ᖃᐅᔨᒪᕙᓐ;

n   ᓂᕐᔪᑎᑦ ᐃᑲᓂᕐᒥ ᐊᒃᑐᒐᐅᓯᒪᓐᓂᖅᐸᑕ ᐅᒥᐊᕐᔪᐊᕐᓄᑦ ᐃᑎᓂᕐᒥᓯᐅᖅᑐᑦ ᐊᒃᑐᒐᐅᓗᐊᖏᓂᖅᓴᐅᑉᓗᑎᒃ;

n   ᐱᖁᑎᑦ ᐊᕐᕕᐊᒻᒥ ᐊᑭᑦᑐᕐᓂᐊᕐᓂᖅᐸᑕ ᐅᖃᐅᓯᐅᔪᑦ ᐅᓂᑉᑲᖅᓯᒪᔪᒻᒥ, ᐊᑐᓕᖅᑎᑕᐅᓗᑎᒡᓗ; ᐊᒻᒪ  

n   ᐱᑕᖃᕐᒪᖔᑦ ᑎᒥᐅᔪᒻᒥᒃ ᒪᓕᒐᕐᓂᒃ ᐱᓕᕆᐊᖃᖅᑐᒻᓂᒃ ᐅᒥᐊᕐᔪᐊᕐᓄᑦ ᐊᑉᖁᑎᖏᓐᓂᒡᓗ ᑲᓇᑕᐅᑉ 
ᐅᑭᐅᖅᑕᖅᑐᖓᓐᓂ.

ᐊᕐᕕᐊᑦ ᐅᒥᐊᕐᔪᐊᖃᕐᓂᖓ ᐃᓚᑲᓂᖏᑲᓗᐊᕐᖢᓐᓂ 
ᐊᒥᓱᓐᓂᒃ ᓄᓇᕗᒻᒥ, ᐊᖑᓇᓱᒡᕖᑦ ᐊᒻᒪ 
ᐃᓅᓂᓗᖕᓃᑦ ᓄᓐᓇᑦ ᐅᒥᐊᕐᔪᐃᑦ ᐊᑉᖁᑖᓂᓯᐅᕐᒪᑕ 
ᐊᒃᑐᐃᓗᐊᖅᑕᐃᓕᑉᕕᖕᒥ. ᐊᒪ ᓱᓕ,  ᐅᑭᐅᑕᒫᑦ 
ᑎᓂᖑᑕᕐᓂᖓ ᐱᕙᓪᓕᐊᓂᖅᓴᐅᖕᒪᑦ 9.3 ᒥᓕᒦᑐ 
ᐅᑭᐅᑕᒫᑦ, ᑕᕆᐅᖅ ᐃᑲᓂᖅᓴᐅᓕᕐᓗᓐᓂ,  ᓄᑖᓂᒡᓗ 
ᐅᓗᕆᐊᓇᖅᑐᖃᓕᕐᓗᓐᓂ ᐅᒥᐊᕐᔪᐊᕐᓄᑦ ᐊᕐᕕᐊᑉ 
ᓴᓂᐊᓐᓂ.2 ᐃᑲᕆᑦᑕᕐᓃᑦ ᑕᕆᐅᕐᒥᐅᓪᓗ ᓂᕐᔪᑎᖏᓐᓂᒃ 
ᐊᒃᑐᖅᓂᒃᑕᕐᓃᑦ ᐊᒥᓲᓂᖅᓴᐅᓕᕐᒪᑕ. ᓄᓇᓕᖕᒥᐅ 
ᐃᓱᒫᓗᑎᖓᑦ ᓯᓚ ᐊᔭᖑᖅᐸᓕᐊᓕᕐᒪᑦ ᐱᓗᐊᖅᑐᒻᒥᒃ 
ᑕᕆᐅᖅ, ᖃᐅᔨᓴᒐᐅᔭᕆᐊᖃᓕᕐᒪᑦ ᓄᓇᖑᐊᓕᐅᒐᐅᓗᓂᓗ 
ᑕᕆᐅᖅ ᐅᒥᐊᕐᔪᐃᑦ ᐅᖅᓱᐊᓗᖕᓂᒃ ᑯᕕᑕᕐᓂᐊᕐᖏᒪᑕ 
ᐊᒻᒪ ᐊᒃᑐᐃᑕᕐᓂᐊᖏᒻᒪᑕ ᑕᕆᐅᒻᒥ ᐱᕈᖅᑐᓐᓂᒃ, 
ᐊᕙᑎᖏᓐᓂᒃ ᐊᒻᒪ ᐃᓄᐃᑦ ᐃᓕᖁᓯᖏᓐᓂᒃ. ᐊᕐᕕᐊᕐᒥᐅᑦ 
ᓄᓇᓕᓪᓗ ᐊᓯᖏᑦ ᐃᓱᒪᑲᓂᕆᐊᖃᓕᕐᒪᑕ ᐊᒃᑐᐃᑕᕐᒪᑦ 
ᒥᐊᓂᕆᔭᐅᔭᕆᐊᖃᕐᒪᓪᓗ ᐊᒃᑐᐃᓗᐊᖅᑕᐃᓕᓂᕐᒧᑦ 
ᐅᒥᐊᕐᔪᐃᑦ ᐊᑉᖁᑎᒃᓴᖏᑦ. ᐃᒪᕐᒥᐅᑕᐃᑦ 
ᐊᒃᑐᒐᐅᓂᖓᑦ ᐊᖏᔪᒻᒥᒃ ᓈᒻᒪᒍᖕᓇᐃᖅᑎᑦᓯᓇᔭᕐᒪᑦ 
ᓄᓇᒥᐅᓐᓂᒃ, ᓂᕐᔪᑎᓐᓂᒃ, ᐊᕙᑎᒥᐅᓐᓂᒃ, ᐃᓄᐃᓪᓗ 
ᐃᓕᖁᓯᖓᓐᓂᒃ. ᐃᓄᐃᑦ ᖃᐅᔨᒪᓂᖓᑦ ᐊᒻᒪ 
ᖃᑉᓗᓈᑦ ᑲᑎᑕᐅᓗᑎᒃ ᐃᓱᒪᓕᐅᕈᑕᐅᒃᐸᓂᒃ 

ᐱᐅᓂᖅᓴᒻᒥᒃ ᐅᒥᐊᕐᔪᐃᑦ ᐃᖏᕋᓂᖏᓐᓄᑦ 
ᓱᓇᒥᐊᓐᓂᒃ ᐊᒃᑐᐃᖏᓐᓂᖅᓴᐅᔫᓪᓗᐊᖅᐳᑦ. ᐃᓄᐃᑦ 
ᐊᒻᒪ ᐅᑭᐅᖅᑕᖅᑐᒻᒥᐅᑦ ᓂᐱᖏᑦ ᐊᑐᒐᐅᔫᓪᓗᐊᖅᐳᑦ 
ᐱᕙᓪᓕᐊᓂᖓᓐᓄᑦ ᐊᒃᑐᐃᓗᐊᖅᑕᐃᓕᓂᕐᒧᑦ ᐅᒥᐊᕐᔪᐃᑦ 
ᐊᑉᖁᑎᒃᓴᖏᑦ ᐅᒥᐊᕐᔪᐃᑦ ᐃᖏᕋᓂᖓᑦ ᓈᒻᒪᑎᐊᖁᑉᓗᒍ 
ᐊᕐᕕᐊᑉ ᑕᕆᐅᖓᓐᓂ ᐊᒻᒪ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ.

1 ᑕᐅᓴᓐ J., ᐱᔪᒪᐃᑦᑐ, L., Hᐊᐅᕗᓪ, S.E.L., ᑰᐅᑉᓚᓐ, L., & 
ᔮᐊᓐᔅᑕᓐ, M.E. 2018. ᐊᑐᒐᐅᐱᓪᓚᒃᑐᑦ ᐊᒪ ᐊᑉᖁᑎᖓᓐ 
ᐅᒥᐊᕐᔪᐃᑦ ᑲᓇᑕᐅᑉ ᐅᑭᐅᖅᑕᖅᑐᖓᓐᓂ ᐅᑭᐅᑦ ᐃᓗᐊᓐᓂ 
1990 ᐅᕗᖓ 2015. Arctic 71(1). 15-26. https://doi.
org/10.14430/arctic4698.

2 ᓴᐃᒪᓐ, K M., ᔩᒻᔅ, T S., ᕗᐊᑉᔅ, D.L., ᑎᐅᒃᑲ, A M., ᑕᐃᒃ, A S., 
& Hᐃᓐᑕᓐ, J A. 2014. ᑕᕆᐅᒥᒃ ᐅᖃᐅᓯᓕᒃ ᐱᒋᐊᕐᓂᖓᓐᓂᒃ 
ᐊᕐᕕᐊᒻᒥ ᐊᒻᒪ ᖃᓄᐃᓕᔭᐅᔪᑎᖏᓐᓂᒃ Laurentide Ice Sheet 
ᐃᑉᔪᓂᖓᓐᓂ ᑭᕙᑕᓐᓂ ᑕᓯᐅᔭᕐᔪᐊᑉ. Quaternary Research 
82 (1). 185-197. DOI:10.1016/j.yqres.2014.04.002. 

ᑭᖑᓕᐊᕈᓯᖓ

www.espg.ca


